
SEARMOIN,

AUSON

SABAID COMUNACHAIDII.

1 Pead, iii. 18.

"Oir dh'fhuiling C'rioscl feiii aon uair arson peacaidh, am flrean, arson uan nco-

fhirean, chum gu'n d' thugadh e sinne gu Dia.''

Tha fulangais Chrìosd na aobhar iongantais do

ainG"libh, asns na aobhar molaidh do dhaoinc.

Co'n dùile naomh is nrrainn smuaineachadh air an

doimhneachd do-rannsachaidh so, gun bhi air an

lionadh le giàlh, aoibhneas, agus taingealachd.

Eadhon na h-aingil, tha cuairteacha Mòrachd

nan neamha, ge nach eil feum aca air Slanuigh ear,

'nuair a tha iad a' beachdachadh air fulangais

Chriosd, agus a ghloir a tha gu'n leantuinn, tha

iad le mor aoibhneas aig eigheach, " Gloir do Dhia

anns na ionadaibh is àirde ; air talamh sìth, agus

deagh-ghean do chlann nan daoine !" Tha na

fàidhean mar an ceudna, a chunnaic latha Chriosd

am fad as, ag amharc air an aghaidh chum an

t-seallaidh mhoir so, le gairdeachas a dh' fheudas a

bhi air a mhothachadh, ach nach gabh cuir an cèill.

Ann am meud an ioghnaidh, agns an aiteis, tha

iad à' gairm air a chruthachadh lehobhah a chliu-

thachadh maiUe riu ran, arson saibhreas a ghràis.

" Seinnibh O neamha ; oir thng lehobhah gu

crich e; togaibh iolach, ionadaibh iochdrach na

tahamhuinn ; brisibh amach a chum selnn, O
shleibhtean, thusa dhoire, agus gach craobh at-



'ann : oir rinn leliobhali lacob a shaoradh, agus

ghlòraich e e fein ann an Israeil."

Ach an uair a philleas sinn a thaoibh a dh'

fhaicinn an t-seallaidh mhoir so, nach eiginn

duinn amharc air peacadh mar ni ro-ghràineil,

a thug aon-Mhac Dhe chum duslach a bhàis. Cò
's urradh an t-Uan naomha fhaicinn fo dhimeas,-

is fo tharcuis dhaoine, air gach doigh cleachdte

ri bròn, ag iomchar air 'n àmhghar, agus a

giulan ar doilgheis? Cò 's urradh fhaicinn ag

osnaich le iarguin, agus a bàsachadh fo uall-

ach ar cionta, agus an deigh so buanachadh

ann an gràdh do pheacadh ? 'Bheil e comasach

gu 'm faic am peacach is cruaidh-chridhich, a

tha tarruing anail na beatha, gràdh co mòr, co

ionmholta air a thaisbeana, gun mhothachadh, gun

aithreachas, gun èigheach airson dioghaltas

siorruidh air an ni mhalluichte sin, a dh' fhàisg

cridhe an Ti a thainig a chum ar sàbhaladh ?

Mo thruaigh ! tha truaiUeachd a chinne-daoine

co mòr, is gu bheil miltean a cluinntinn uime le

caoin-shuarachas.

Ach oh ! cia mor an t-eadar-dhealachadh tha

eadar iadsan aig am bheil an sùilean fosgailte a

dh' fhaicinn ann ara fulangais Chriosd gràin-

ealachd a pheacaidh. 'N uair a '' dh'a mhairceas

iad airean a lot iad, tha iad ri bròn air a shon,

mar neach ri bròn arson aon-ghin mhic." An
àite " buanachadh ann am peacadh, chum gu'm

biodh gràs air a mheudachadh," tha iad

"a' ceusadh na feòla maille r'a h-ana-miann-

aibh." 'Se'n uallach is truime am peacadh^ 'se

so tha toirt orra gu tric osna gheur a tharruing,

agus fadal a ghabhail arson an ionaid sin, anns



am bi iad naomha mar ata Dia naomha. Nach
b'e so a thug air Pol a ràdh, " Och is duine

tniagh mi ! cò shaoras rai o chorp a bhais so ?"

Agus nach 'eil cainnt an duine naomh so ann

an àit eile, a' co-fhreagairt ri fiosrachadh gach

neach do chloinn an Tighearna ?

Ann an labhairt nis faide o bhriathraibh air

teairaiscj bheir sinn fainear.

Na crìocha glormhor a bha aig Criosd fa

chomhair 'na fhulangais.

Tha gach crìoch a bhuineas do Dhia cosmhuil

ris fein. Tha iad air an dealbhadh le ghocas neo-

mhearachdach, agus air an cuir an gniomh le

laimh ata uile-chumhachdach. Ged ann san t-

saoghal ata làthair, tha bhreitheanais gu minic

nan doimhneachd mhòr
; ged a " tha neoil

agus dorchadas mu thimchioll," tha dearbh

chinnte againn gu'r '' àite còmhnuidh d'a

chathair-righ, fireantachd, agus ceart-bhreithean-

ais." Ach na uile oibribh cha 'n 'eil sinn a faic-

inn 'an so ach mar dhorchadas, an coimeas ris an

t-soilleireachd leis am bheil e air a thaisbeanadh

ann an slainte a chinne-daoine. Ann an so, tha

solus a dealradh air ar sùilean, ni's soilleire no solus

na grèine a' dealradh na làn neart. Ann an so

*' tha na nithe a bha folaichte an rùn diomhair

lehobhah " o thoiseach an t-saoghail, air an

deanamh aithnichte do uachdranaibh, agus do

chumhachdaibh, ann an ionadaibh, neamhaidh,

eadhon gliocas eag-samhuil Dhe." Ann an so tha

sinn a faicinn eadar-ghuidhe air a dheanamh

arson cionta mhiltean, agus sluagh mòr nach gabh

àireamh air an glanadh o'n uile ea-ceartaibh ;

—

tha sinn a faicinn an nàmhuid is mò do Dhia, gu



toileach a strioclida da reacbd, au ciontach neo-

ghìan air a dheauamh uaoraha, seadh, eadhou au

leomhauu air a thiouudadh gu bhi mar uau. cia

do-rauusacbaidh saibhreas, agus cumbachd, a

ghràis siu, a tba sàbhaUidh iad so uile o dhoimh-

neachd ifriuu, agus 'gau taisbeauadh au làthair

Dbe, guu smal, agus guu locbd! 'Se so t-obair-sa, O
lebobhah, agus ata e iougautach 'nar sùihbh-ue!

'Se so toradb do phèiu-sa, do ghoith, agus do

bbàis, Uan Dbe ! Ach gu bhi nis miouaidich,

I. Tha sinn a' toirt fainear gu'n d' fbuiling

Criosd, a thaisbeana gràdh, agus tròcair Dhe do 'n

t-saoghal. Ged nach 'eil firiun sam bith nis

soilleire air a chuir au cèill aun am focal au Tigh-

earna na so, gidheadh, is firiuu e, nach faighea-

maidue amach gu bràth, gu 'm biodh Dia tròcair-

ach do cheaunarcaich ; aun an àite so, db' aid-

icheadh reasun gu'ni biodh e ceart, ann ar sgar-

adb gu siorruidh o h\tbaireachd. Ach le teachd

losa Criosd, " dh' fhoillsicheadh caoimbneas, agus

gràdb Dhe ar Slanui'ear a thaobb dbaoiue," agus

thug e fein au dearbhadb is hiidire air so, 'na

fhulangais gu ruig a bhàs. Cò eile bba co com-

asach air so a thaisbeana do sbaosbal aiuoidb ?

Cò b'urradh a ràdh gu 'm biodh peacaich do'ii

chiuue-daoiue air au sàbhaladh, an uair ''nach

do chaomhaiun Dia na h-aiugil a pheacaich, ach

air dha an tilgeadh sios do ifrinu, thug e tbairis

iad a chum a bbi air an coimbead ann slabbraidh-

ibh dorchadais, fa chomhair breitheanais ;" Cò
b'urradh so a ràdh, ach easan a ghabh còmh-
uuidh auu au uchd au Athar ? Oir cò aig au robh

fios iuutiuu an Tighearua, uo cò bu chombairleacb

dba'/ Oir cò au duiue d'au aithue uithe duine



ach do spiorad an duine a ta ann? mar sin, ni

blieil fios aig neach sam bith air nithibh Dhe, ach

aig Spiorad Dhe ; Aon-ghin Mhic ata ann an

uchd an Athar, dh' fhoillsich esan dhuinn e.

Ach ge do dh' innis na fàidhean, agus ge do

chuir an Slanui'ear gu soilleir an cèill, gu 'n do

"ghràdhaich Dia an saoghal co mòr, is gu'n d'

thug e aon-ghin Mhic fein, chum 's ge b'e neach

a chreideas ann, nach rachadh a sgrios, ach gn'm

biodh a bheatha shiorruidh aige," gidheadh,

ma tha e 'n comas, tha so nis cumhachdaich air

a dhearbhadh ann am fuhmguis agus bàs Chriosd.

'Sann an so tha sinn a faicinn lehobhah, an àite a

Mhac ionmhuinn a chaomhnadh, 'ga thoirt

thairis a chum an iarguin is mò fhulang arson

pheacach. " Thoihch lehobhah a bhruthadh,

—

Thug e fainear gu'n tuiteadh airsan ar 'n ea-

ceartibh gu h-iomlan,"—Thug e " thairis e do

lamhaibh aingidh, a cheus agus a mharbh e,"

An urradh dearbhadh nis mo na so bhi air a thoirt

gu'r "gràdh Dia;"—nach eil toil sam bith aige

ann am bàs an neach " a bhàsaicheas, ach gu'r

roghnaich leis gu'm pilleadh e, agus gu'm biodh

e beo ?" O cia mor an doille tha air sùile na

muinntir sin, nach 'eil a faicinn ann an so, " leud,

agus fad, agus doimhne, agus airde, a ghràidh sin

a chaidh thar gach uile eolas !" Oir ann an so, gu

h-àraidh, "dh' fhoiUsicheadh gràdh Dhe dhuinne,

do bhri gu'n do chuir Dia aon-ghin Mhic do'n t-

saoghal, chum gu'm bitheamaid-ne beo tridsan.

Ann an so ata gràdh ; Cha'n e gu'n do

ghràdhaich sinne Dia, ach gu'n do gràdhaich

esan sinne ; agus gu 'n do chuir e a Mhac fcin

chum bhi 'na iobairt rèitich arson ar peacaidhne."



II. Ach a ris: Dh' fhuiling Criosd chum eadar-

ghuidhe a dheanamh arson pheacach. Ciod e is

feumail dhuiun a bhi againn na fios cionnas a

theld sinn as o fheirg an Tighearna, agus a

mhealas sinn a chaoimhneas gràidh ? Am
measg nan ceud cheistean a thig o neach a tha

faicinn a staid thruaillidh agns chunnartach, 'se,

" Cia leis a thig mi an làthair an Tighearna? agus

cionnas a striochdas mi mi fein an làthair an Dia

is àirde. Tha'n dìdeiri brèige a bha toirt fois

roimhe, a nis air a sguabadh air falbh. Tha'n

inntinn fo oilltdo-labhairt a cluinntinn tairneanach

Shinai, agus a beachdachadh air mòrachd, agus

naomhachd, an Dia ris am bheil a ghnothach.

'Se guth tròcair o Chalbhari amhàin, sgapas an

t-eagal so, agus a bheir seachad suaimhneas do 'n

auam. Gus am bi Criosd air fhaicinn na fhul-

angais, gus am faic an ciontach ata fo throm uall-

ach, gu 'n " d' rinn Dia esan da nach b' aithne

peacadh, na iobairt pheacaidh air ar soin-ne, chum
gum bitheamaid air ar deanamh 'n ar fireantachd

Dhe ann-san ;" gu ruig an t-àm so, cha bhi sHh

mhairionnach air a mealtuinn.

Is mor an t-aobhar cliu a th'aìg a mhuinntir ata

mothachadh am feum air eadar-ghuidh losa, nach

'eil tcagasg sam bith ni's soilleireaira thaisbeanadh

ann am focal De. Tha Criosd an sin gu tric

air a chumail amach mar an iobairt rèitich arson

peacaidh a phobuill. Tha e mar an ceudna air

a chomharacha mar an Ti sin ann san robh iob-

airtean, agus deas-ghnàthan Mhaois, a bha nan

sgàile air nithe maith ri teachd, agus a bha

samhlachadh cadar-ghuidhe arsou peacaidh, air an

Km choihoiiadh. Clia robh n comasach gu 'n dean-

a Ih na iobairtean sin, a bha air an ofrlal o bhliadhna

gu bliadhna a glina a chaoidh, an luchd aoraidh

foirfe :
" oir ni bheil e 'n conias gu 'n tugadh fuil

tharbh, agus ghabhar, peacaidh alr falbh. Ach
le aon iobairt rinn Criosd a chaoidh foirfe iadsan

ata air an naomhacha." Ceart mar a bha na iobairt-

ean fo 'n lagh freagarach chum gach crìoch airson

an deachaidh an cuir air chois ; mar sin, tha 'u

iobairt a thug Criosd suas, uile chomasach air

gach rùn a choi-lionadh airson an deachaidh

ìobradh. " Oir ma ni fuil tharbh, agus ghabhar,

agus luaithre aighe, air a crathadh air an droing

a bha neo-ghlan, an naomhachadh chum glanadh
na feola ; cia mòr is mò ni fuil Chriosd, a dh'

ofrail e fein tre 'n Spiorad shiorruidh gun lochd

do Dhia, bhur coguis-se ghlanadh o oibribh marbh,
chum seirbhis a dheanamh do 'n Dia bheo ?"

Ghiulain Criosd air falbh gu siorruidh cionta a

phobuill, le làn dioladh thoirt do cheartas an Uile-

chumhachdaich, agus leis an lagh a chaidh bhris-

eadh a choi-lionadh. Tha a phairt so da obair air a
chuir an cèiU leis na fàidhibh, anns an doigh is soill-

eire. "Gu cinnteach dh' iomaichear e ar doilgheas:

gidheadh, mheas sinne e air a bhualadh le Dia,

agus air a throm-smachdachadh. Gidheadh, bha e

air a leonadh arson ar n-ea-ceartaibh, bha e air a
bhruthadh arson ar n-aingidheachd ; bha smachd-
achadh air sìth air a leigeal airsan ; agus le a
bhuiUibh tha sinne air ar shinuchadh. Chaidh sinn-

uile, mar chaoraich aia seacharan
;
phill sinn gach

aon agaiiin gu shlighe fein : agus thug lehobhah
fainear gu 'n tuiteadh airsan ar n-aingidheachd gu
h-iomlan. Tha e air a shàruchadh, agus tha e air

a throm-smachdachadh, gidheadh, cha d' fhosgail

e a bheul; tha e air a thoirt mar uan a chum
marbhaidh, agus mar chaor am fianais an luchd

lomaidli iia tosd^ mar sin cba d' fhosgail e a blieul.

Bba e air a thoirt o phriosun, agus o bbreithean-

as ; agus cò a chuireas an cèil a gbinealacb ?

Oir bba e air gbearradb as a tìr nam beo : arson

cionta rao pbobuill-sa bba e air a bbualadb."

Tba air innse dbuinn mar an ceudna san

Tiomnadb Nuadh, gu 'n " d' thug e a bbeatha

fein mar èiric arson mhòrain." Tbubhairt e fein,

" Is mis' am buacbaille maitb, leagaidh 'm

buachaille maith anam sios arson nan caorach."

Tha na tbubhairt e mar an ceudna, 'nuair a cbuir

e air chois òrdugh suipeir an Tighearna, gu soill-

eir a filleadh a steach ann, gu 'n d' tbug e suas e

fein mar iobairt arson peacaidh. " Agus ag ith-

eadh dhoibb, gblac losa aran, agus bheannuicb,

agus bbris e, agus thug e do na deisciobluibh e,

agus tbubhairt e, gabbaibb, itbibh ; 'se so mo
cborpsa : agus air gabhail a chupain, agus air

tabbairt buidheachais, thuge dhoibhsan e, ag radh,

Ohiibh uile dbetb : oir is i so m' f huilse na Tiom-

naidb Nuaidb, a dhòirtear arson mborain, cbuni

maitbeanas peacaidb.—Shaor Criosd sinne o

mballacbd an lagba, air dba bhi air a dbeanamh

na mballachadh air arson. Neach a gbiulain ar

peacaidh, e . fein, ann a chorp fein, air a chrann,

chum air dbuinn bbi marbh do pheacadh, gu'm

bitbcamaid beo do fbireantachd."

Gu'n robh am feum bu mhò air an eadar-

gbuidbe so a rinn Criosd, *'aon uair arson nau

uile," cba chuir neach sam bitb an ambarus, a

tha creidsinn na tha an Scriobtuir a teagasg mu
staid thruaillidh an duine, no tha motbachadb cia

nòo-cbomasach 's a ta e, air ni sam bith a dbean-

amh, chum c fein a shàbhaladh. Nach robh so

feumall a thaisbeanadh fireaiitachd agus tinnead

an lagha, co maith ri tròcair, agus caomhalachd a

Bhreitheamh ? Nach e so a cheart reasun a tha

air a thoirt seachad san Scriobtuir arson so?

'"Chum fireantachd Dhe fhoillseachadh, le

maitheanas nam peacaidh chdidh seachad, tre

f'had fhulangas De." C'arson ata iadsan a tha

air an sàbhaladh trid an eadar-ghuidhe so, gun

saur a moladh a ohràis a tha air fhoillseachadh

ann, ach a chionn, gu bheil iad a faicinn, cha 'n e

mhìiin a ghloir ata ann fein, ach an fheum do-

labhairt a tha aca-san air ? As eugmhais, c'àite,

ah ! c'àite, ani b'eiginn doibh a bhi air an til-

geadh ? Chum truaigh, au-dochas, agus bàs :

—

" Gu iomall dorchadais, anns am bheil gul, agus

gioscan fhiacall." Mar nach b'urradh maitheanas

a bhi air a thoirt seachad as eugmhais dòrta fola,

tha e ceart co cinnteach, nach robh e'n comas

guu tugadh fuil tharbh, agus ghabhar, peacaidh

air falbh. Ami an aon fhacal, tha .buaidhean

lehobhah, agus truaighe an duine, tha'n Scriob-

tuir, agus reasun ag iarruidh, gu'm biodh eadar-

ghuidhe air a dheanamh airson peacaidh, mu'n

robh e'n comas gu mealadh clann nan daoine

caoimhneas Ofràidh an Tii>hearna.

Ach am bheil an eadar-ghuidhe a rinn losa

uile-iomlan a chum gach crìoch a fhreagairt a

thaobh lagh agus ceartas ; uile-iomlan a chum
onoir an Ard Righ a sheasamh, agus a cheartas,

agus a naomhachd, a thaisbeanadh ann am maith-

eanas peacaidh ? Tha air gach doigh- Fhuair

Criosd, le fhulangas gu ruig a bhàs, seilbh air

gach cumhachd ann an Neamh, agus air talamh
;

agus a nis tha e air àrdachadh chum aithreachas.

agus maitheanas peacaidh a thoirt seachad. Cho-

oibrich gloir a phearsa, agiis mòrachd, agus

naomhachd a nàduir, a chum èifeachd iomlan,

agus shiorruidh a thoirt da iobairt. " Air an aobh-

ar sin, cha'n eil a "nis, dìteadh sam bith do'n

dream sin ata ann an losa Criosd ; ata gluasad ni

h-ann a reir na feola, ach a reir an Spioraid. Cò
chuireas coire sam bith a leith daoine taghta

Dhe ? 'Se Dia ata fireanachadh : Cò a dhiteas ?

'Se Criosd a fhuair bàs, seadh tuilleadh fos, a

dh' èirich a ris, agus a ta air deis laimh Dhe,

neach mar an ceudna a ta deanamh eadar-ghuidhe

air arson-ne."

III. A ris : thaisbean Criosd le fhulangais air

an doigh bu shoilleire is bu ghlormhoire naomh-

achd, agus ceartas lehobhah. Gun amharus

thaisbean an Tighearna gu minic na buaidhean

sin roimhe so. " Cha do chaomhainn e na h-

aingil a pheacaich, ach air dha an tilgeadh sios

do ifrinn, thug e thairis iad chum bhi air an

, coimhead ann an slabhraldhibh dorchadais, fa

chomhair breitheanais." Bha 'n duine mar an

ceudna an deigh dha peacachadh, air a thilgeadh

a mach o làithreachd an Tighearna. Araon so

tha'n talamh air a mhallachadh, agus air an aobhar

sin, tha e air a chòmhdachadh le droighionn,

agus drisean ; tha gach aimhreite, ea-slainte, agus

truaigh air a thoirt a steach a chum an t-saoghail

;

" tha 'n duine air a ghintiu a chum àmhghar,

mar a dhìreas na srada suas ; tha Sodom agus

Gomorrha air an sgrios le teine o neamh, agus

air an cuir suas 'nam ball-sampuill, a' fulang

diochaltais teine shiorruidh." Tha iad sin uile a'

dearbhadh au h-uamhasach am fuath neo-chrioch-

nach a tha aig Dia do'n pheacadh. Tha eadhon

iad sin, a' cnir an cdill le fnaim ni's àirde agns

ni's eagallaich na toirm na trompaid air Sliahh Shi-

nai, nach urrainn do "Dhia amharc airpeacadh,"

nach " seas an t-amadan na làthair," agus gu'r

"fuath leis uile hichd deanamh na h-ea-corach."

Gidheadh, tha na comharain sin, uamhasach mar
ata iad, mar gu 'm b'ann a' dol as an t-sealladh

;

'n uair a bheachdaicheas sinn air an dioghaltas

shiorruidh, ata air a ghabhail air peacadh ann an

ionad na truaighe. " Olaidh" iadsan '' do

fhion fheirg Dhe a ta air a dhòrtadh gun mheas-

gadh, ann an cupan fheirge-san, agus bithidh iad

air am pianadh le teine, agus pronnusc : agus

bithidh deatach am pein-san ag èirigh suas gu
saoghal nan saoghal : agus ni'm bheil aca fois à

là no dh' oidhche." Ach ge do bhiodh slochd

an dubh-aigein fosgailte do'r sealladh, agus leir-

sgrios e fein na uile uamhas air a chuir fa chomh-
air ar sùl, cha b' urradh dhuinn fhaicinn, eadhon
an sin, foillseachadh co soilleir air ceartas De is

ata « air a thaisbeanadh ann am fulangais Chriosd.

Ged' bhiodh clann nan daoine gu h-iomlan air an
toirt thairis a chum sgrios, maille ris gach aingeal

a tha sealbheachadh na neamha, seadh, ged' a

bhiodh e comasach, gu 'n sèideadh Dia osag a

bhàis air feadh a chruinne-che gu h-iomlan, cha
taisbeanadh so uile air seol co uamhasach, agus

co eiseimpleireach, naomhachd, agus ceartas

lehobhah, 'sa 'ta na buaidhean sin a' dealradh

ann am bàs a Mhic.

Meud fulangais Chriosd cha ghabh gu bràth

cuir an cèill. Meud a phein ro-iarguineach,

cha 'n urradh eadhon do'n mhuinntir a tha fulang

dioghaltais tciuc shiorruidh a làu thuigsinu.

Feuch ! Esan anus nach eil peacadh, " a' giuhui

air 'u àmhghar, agus ag inmchar ar bròu !" Tha
Esan a bha na dheah-adh air gloir au Ath-

ar, agus na fhior iomhaigh air a phearsadh,

ag iobradh suas ùrnuigheau, agus athchuiugibh,

maille ri ard èighich, agus deuraibh ; tha

e gul, agus ag osnaich, tha e dòrtadh amach
falluis, agus a creathuachadh, tha e taomadh

amach fuil a chridhe, agus a bàsachadh. Eisd !

tha lehobhah 'g òrduchadh do chlaidheamh

a cheartais teachd amach o thruaill. " Dùisg

O chlaidheimh an aghaidh mo bhuachaiUe, agus

an aghaidh an duiue is coi-iouauu domh, deir

lehobhah nan sluagh : buail am buachaiU !"

Tha na tha leantuiun an òrdugh so uamhasach !

Tha Tifjhearna na glòire air a chomhdachadh le

nàire ! Tha Breitheamh nau uile air a dhìte gu

fulang ! Tha . Prionnsa na beatha toirt suas an

spioraid ! Tha gach cofhurtachd co mòr air

aicheunadh dha, is gu bheil e'g èigheach, " Mo
Dhia, Mo Dhia, c'arson a thrèig thu mi ?"

'Nuair a chi sinn tràill air a bhualadh, their

sinn, gu bheil coire air a dheanamh, ged nach

eil e math dh'fhaoide ro-mhòr. Ach ma ni Ath-

air ata làu do chaomhalachd aon-ghiu mhic a

smachdachadh gu garg, tha sinn ciunteach gu 'n

deach a bhrosuachadh chum so le cionta ro throm.

Gidheadh, Feuch ! Esan uach "leon gu toileach,"

agus nach chioidh " ckinn uan daoine ;" Esan

aig am bheil tlachd ann an sonas, agus ni h-ann

an truaighe a sheirbhisich, cha'u eil Esan a'

caomhnadh aou-ghin Mhic, a Mliac nach do

pheacaich riamh ua aghaidh ; a Mhac auns au

robh e làn toilichte. Cha vobh ach cionta

muinntir eile air a chuir as leith losa, gidheadh

ghabh lehobhah tkichd ann a bhruthadh, agus na

anam a dheanamh na iobairt arson peacaidh. In-

nis domh, am b'urradh do'n Uile chumhachdach a

chorruich an aghaidh peacaidh, agus a rùn neo-

chaochluideach gu dioghaltas a dheanamh air, a

thaisbeanadh air doigh ni bu shoilleire ? Nam b'

urradh fuil tharbh, agus ghabhar, daoine a ghlan-

adh pheacadh, na nam b' urradh maitheanas a

bhi air a thoirt seachad, a reir ceartas lehobhah,

air seol ni bu shaoireadh, cha'n iarradh e dìoladh

ann am bas aon-ghin Mhic. Gidheadh, cha d' thug

an Tighearna thairis bualadh an urrais gus an

dubhairt ceartas, is leoir. " doimhne saibhreis

araon ghocas agus eolas De ! Cia do rannsachaidh

a bhreitheanais, agus do-lorgaich a shlighibh !''

IV. Dh'fhuiHng Criosd a dh' oibreachadh 'mach

slainte d'a phobull. B'e so a chrioch airson

an do ghabh e air fein nàdur na daonnachd.
" Mheud gu bheil aig a chloinn co-pairt do f heoil

agus do fhuil, ghabh esan fein mar an ceudna

roinn diubh sin : chum trid a bhàis, gu 'n

claoidheadh e esan aig an robh cumhachd a

bhàis, 'se sin, an diabhol ; agus gu'n saoradh e

iadsan, a bha trid eagal a bhàis, rè am beatha uile

fo dhaorsa." " Thug" losa " e fein air arson,

chum gu 'n saoradh e sinn o gach aingidheachd,

agus gu 'n glanadh e dha fein pobull sonraichte

eudmhor mu dheadh oibribh." Tha 'n fhirinn

so air a cur an ceill mar an ceudna air an doigh

is soiUeire leis an Abstol Phol an àite eile :

" Ghràdhaich Criosd fos an eaglais, agus thug e e

fein air a son ; chum gun • naomhaicheadh agus

gu'ii glanadh e i le ionnlad an uisge trid an fhocail,

chum gu 'n cuireadh e 'na làthair fein i 'na h-

eaglais ghlormhoir, gun smal gun phreasadh, no ni

air bith d'an leithidibh sin ; ach chum gu 'm biodh

i naomha, agus neo-lochdach." Làn-chriochnaich

losa an obair ghlormhoir sa. " Oir le aon iobairt

rinn e chaoidh foirfe iadsan a ta air an naomh-
achadh."

Le fhulangais fhuair e maitheanas peacaidh

d'a phobuU. " Easan dh' àrdaich Dia le dheas-

laimh 'na Phrionnsa, agus 'na Shlanui'ear, a

thoirt aithreachais peacaidh do Israel." Tha
easan 'na thròcair a dòirteadh a nuas beannachd-

an a shlainte, air na peacaich is mò, is gràineal-

adh, agus is neo-chomasaich. Cha 'n urrainn

cainnt so a chuir an cèill ni's fearr na briath-

aran an Tighearna leis an Fhàidh Isaiah. " Ge
do robh 'ur peacaidh mar an scarlaid, bith-

idh iad geal mar an sneachda, ge do robh iad

mar chorcur, bithidh iad mar an olainn."

Biodh an cionta air an doigh is mò air antrom-

achadh, biodh e àrd mar Neamh, agus dubh mar
ifrinn, cò's urrainn easonoir co mòr a chuir air

fuil an Uain is aon uair smuaineachadh, gu bheil

e neo-chomasach gu ghlanadh air falbh ? Tha

f hulangas gu ruig a bhàs, uile chomasach a chum
eadar-ghuidhe a dheanamh arson cionta, agus

maitheanas fhaotainn arson gach neach do

shliochd an duine. Thaisbean Dia gu soilleir gu

bheil e làn-thoilichte annsan, agus 'n a obair,

agus tha e nis a' cuir an cèill do gach neach ata

creidsinn ann, " Is Mise, eadhon Mise, fein a

dhubhas d'eaceairtean as, air mo sgàth fein, agus

do lochdan cha chuni mi air chuimhne/' Amen.

Fhuair e bàs, air son nan uile, chuin iadsan ata beò, nach biodli iad as

" Bo suas beò dhoibh fein, aoh dha-san a dh' f huiling am bhs, agus a

" dh' eii-ich a ris."

Tha sinn r'a thoirt fainear, gu bheil gach crioch a

tha air a co-Honadh le bàs Chriosd, na bhrosniich-

adh cumhachdach chum naomhachd iomlan ag-

us shiorruidh. Tha so gu soilleir air a theagasg

dhuinn o fhocal an Tii^hearna, ao^us o'O'

fhiosrachadh na h-Eagluis anns gach Hnn.

Agus ge do thionnda daoine mi-dhiadhaidh anns

gach àm gràs ar De-ne gu macnus, gidheadh,

cha'n ann a chionn gu'n robh iad a creidsinn

anns an t-soisgeul a thachair so, ach do bhrigh 's

gun robh iad nan naimhdean da nan cridhe.

Cia Honmhor àireamh na muinntir sin san latha

againne, a their, *' a Thighearna, a Thighearna,"

an uair nach dean iad na nithe tha easan ag

àithneadh dhoibh !

I. An do thaisbean Criosd le umhlachd gu

ruig a bhàs gràdh neo-chriochnach an Athair do

VOL. I. B

Shaoghal ciontach ? An robh giàdli Dhe co

mòr is gu 'n d' thug e aon-Mhac thairis do'n

bhàs air arson uile ? An robh so air gach cor

feumail a chum ar saoradh o sgrios siorruidh ?

Cionnas mata is urradh do'n chreideach buan-

achadh ann an gràdh do'n ni ata co gràineil

ann an sùiHbh a leithid so do Dhia ? Buanachadh

ann an ni a chosd do losa urrad fhulangais, agus

chràidh, a thugbàs asteach do'n t saoghal, maille

ris gach truaigh ata 'ga chòmhdachadh, agus ni

mar an ceudna a bhios na aobhar bròin shiorr-

uidh do mhiltibh ? Nach eiginn do chreidimh anns

na firinnibh sin, treorachadh chum fèin-ghràin-

eileachd, a chum fuath a thoii t do'n pheacadh le

fuath iomlan ? An deigh dhuinn fhaicinn ann

am bàs Chriosd ar staid uamhasach, buailteach

*' do theine dian loisgeach, agus do lasraichibh

siorruidh," agus meud gràis an Tighearna ann

a phobull a shàbhaladh, an urradh dhuinn ni's

faide gluasad air an t-slighe leathain a tha

treorachadh chum bàis ? Cha 'n urradh. Tha'n

Creideach air a cheangal r'a dhleasnas le gràdh

Chriosd, air a bheothachadh chum gach deagh

obair, air a neartachadh gu bhi cruadalach, air a

lionadh le taingealachd, agus air a ghiulan air

aghaidh le gairdeachas ann an seirbhis a

Thighearna. Tha sinn a' faicinn an toradh so gu

pailt anns an Abstol Phol. •• Oir ata gràdh

Chriosd," deir e, *' 'gar co-èigneachach ; air

dhuinn breithncachadh mar so, ma fhuair a h aon

bàs air son nan uile gu'n robh gach uile marbh,

agus gu 'n d' fliuair e bàs air son nan nile, chum

iadsan ata beo, nach biodh iad as so suas beo

dhoibh fein, ach dhasan a dh' fhiiiling am bàs

air an son agus a dh' èirich a rìs.*'—A bheatha a

'ta mi nise a caitheamh san f heòil, caitheam i

trid chreidimh Mliic Dhe, aghràdhaich mi, agus

a thug e fein air mo shon." Tha e soilleir araon

o reasun, agus o f hiosracliadh, gu'r e gràdh is

cumhachdaiche a dh' oibricheas air cridhe a

chreid'icli. Oir cha'n'eil ni sam bith a cho-

eignicheas an duine chum a dhleasnasni's hiaithe,

na taingealachd air son sochairean a chaidh

fhaotainn. Ma tha iad sin air an gabhuil le

gràdh, agus le mòr-mheas, ni gu cinnteach atha

mar so anns gach Creideach, cha seas ni sam

Jjith roimhe: Ni e toileach na dleasnais is

cruaidh a chuir an gniomh, seadh, dealachadh

ris an ni is luachmhoir ata air a mhealtuin san t-

saoghail so, mar dhearbhadh air gràdh do 'n t

Shmui'ear. Bheir gràdh mar so buaidh air gach

docair, agus triobhiid ; no tionndaidh e saothair,

agus fulangais, gu bhi nan aobhar aoibhneis,

agus taingeaLichd. Biodh ach onoir an t-SIan-

ui'ear ann an cunnart, agus cha chuir an Creid-

each, a tha mothachadh na fiachan tha e fodha,

crioch sam bith r'a shaothair, na r'a sheirbhis.

'S e cainnt a chridhe agus a bhile do ghnà,

Ciod a dh' iocas mi do' n Tigliearna arson a

thiolacadh ? Cionnas a thaisbeiinas mi mo thaing-

ealaclid dha arson saibhreas a gìnàis ? 'Se glòir

ainmsan a chuir air aghaidh, co dhiu 's ann le

beatha, no le bàs, mo shonas is àirde, agus mo

ghlòir is mo. Cha b' urrainn gu bràth uile thairn-

eanach Shinai, cha b' urradh gach uamhas ata 'n

ifrinn, buaidh co-iomlan f haotainn air mo chridhe

cruaidh, agus a thoirt a chum umhlachd co mòr,

'sa rinn do ghràdhsa, O losa ! 'Se so a cheangail

mo chridhe ri d' theisteis, agus ata toirt air mo

chosan ruith gu dian ann a d' sheirbhis. " Beann-

uicli an Tighearna, O m'anam! agus beannuich-

eadh gach ni tha'n taobh stigh dhiom ainm

naomha. Beannuich an Tiglieurna, O m' anam !

agus na di-chuimhnich uile thiolacaibh."

II. Tha fulangais Chriosd na bhrosnachadh

cumhachdach achumnaomhachd, dobhrigh gu'n

d' rinn e le fhulangais agus a bhàs rèite ri Dia.

C'àite is urrainn naomhachd anTighearnabhiair a

thaisbeanadh nis mò n'an so ? No leud agus

tinnead an lagha ni's soiUeireair fhoillseachadh?

C'àite am faic sinn gràinealachd a pheacaidh air

f hoillseachadh air seol ni's uamhasaich ? No c'-

àite am faic sinn nis soilleire an dioghaltas ata

feitheamh air gach neach a bhuanaicheas ann ?

" Oir ma rinneadh na nithe so ris a chrann

ùr, ciod a nithear ris a chrìonaich ? Ma chaidh

dioghaltas uamhasach a ghabhail air peacaich

ann am pearsa aon Mhac Dhe, cia amaideach an

ni smuaineachadh gu 'n d' theid iadsan as a

bhuanaicheas ann ! Am bheil sinn 'ga fhaicinn

an crochadh air crann, maran iobairtan*an robh

feirg an Uile chumhachdaiciì air a dòrtadh? ' Sann

a theagasg dlminn cia olc, agus searbli an ni

peacachadh an aghaidh an Tighearna. An d'

thug easan anam suas na iobairt rèite, agus an

d* rinn e eadar-ghuidh airson pheacach le f huil a

dhòrtadh amach ? Tha so a' tea2:aisG: dhuinne

as eugmhais dòrtadh fola, nach robh maith-

eanas peacaidh r'a f haghail. An do ghlaodh

losa *na chùradh geur, ** Mo Dhia, Mo Dhia,

carson a thrèig thu mi ?" Am bheil e air a

thoirt a chum duslach a bhàis ? Tha so a tais-

beanadhuinn air toiJteannas, agus ciod a b' eiginn

duinn fhulang gu siòrruidh, mar giulaineadh

" easan air peacaidh na chorp fein air a chrann."

Ach os cionn nan uile nithe, nuair a bheir sinn

fanear àrd-inbh an Ti a dh' fhuihng, glòir a

phearsa, agus naomhachd a nàduir, gu cinnteach

cha'n urrainn duinn ni's faide gràdh a thoirt do

pheacadh ; ach air an làimh eile, is eiginn duinn

amharc air mar an ni sin ata lehobhah a' fuath-

achadii, agus air an aobliar sin teicheadh uaith

mar an nàmhaid is mò. Mar a mhionnaich neach

àraidh a bhi na nàmhuid shiorruidh do na

Ròimhich, agus mar a thaisbean e anns gach àm
cùram a bhòid a cho-lionadh, mar sin bithidh

giulan a Chreidich a thaobh gach peacadh.

Is toradh so is eiginn do ghnà beò chreidimh ann

an losaCriosd aleantuinn ; agus ge b'e neach tha

smuaineachadh air a chaochladh seol, tha e 'ga

mhealladh fein, agus cha 'n 'eil an fhirinnann.

Ciod an dearbhadh ata aig a chreideach gu *n

deach e thairis o bhàs gu beatha ? Cionnas ata

an Spiorad a giulan fianuis maille r*a spioradsan

gu 'm buin e do Dhia ? Cha'n ann le guth o

neamh, cha'n ann le a choguis a dhùsgadh as

eugmhais naomhachd. Ach 'sann le dealradh

air obair ghlòrmhor fèin ann san anam. 'Sann le

toradh an Spioraid a ghiùlan a dh' aithnichear

gu bheil an cridhe air ath-nuadhachadh, agus

an aigne neamhaidh. Air seol 'sam bith eile,

feudaidh sinn a bhi air ar mealladh, mar a bha

mòran ann 'sgach linn ; ach far am bheil naomh-

achd, tha e na dhearbhadh thar teagamh, gu bheil

an Spiorad a gabhail còmhnuidh ann an sin.

Air an laimh eile, ged' bhiodh eolas aingil aig

neach, agus ged' a tha e toirt a chreidsinn air

fèin, a chionn gu 'n do mhothaich, na gu'n

cual e ni eiginn, gu 'm bheil e cinnteach gu 'n

d' thèid e chum neamh, as eugmhais naomhachd,

tha e marbh ann am peacadh, agus ann an ea-

ceartaibh. Oir 'san le iomhaigh an Tighearna a

ghiulan, 'san le ùmhlachd thoileach d'a àitheant-

aibh, is urrainn sìth, agusaoibhneas mhairionnach

a bhi air am mealtuinn. A dh' aon fhocal, tha e

neo-chomasach gu'm biodh neach ata làn

naomha truagh ann an ifrinn, agus tha e, air au

laimh eile, neo-chomasach gu 'm biodh neach ata

mi-naomha sonadh ann an neamh.

III. AchthafulangaisChriosd nam brosnachadli

ro-chumhachtlacli a chum naomhachd, do bhrì'

's su bheil naomhachd, accus ceartas lehobhah

air an taisbeanadh annta. Cha do dhealraich na

buaidhean sin riabh co glòrmhor is ann an so.

Nach fiieud sinn air an aobhar sin smuaineachadli

gu *m bi an taisbeanadh uamhasach so, na

dhearbhadli sorruidh do gach dùil air feadh a

Chruthachaidh, air rìm neo-chaochlaideach an

Tighearna, onoir uachdranachd a sheasamh, agus

a mheudachadh ? Ach ma tha so fior a thaobh

a chruinne-che, nach eiginn da gu h-àraidh loirt

air a mhuinntir ata air an sàbhaladh leis, a

ràdh, leis an irioslachd is mò, " Co *s urrainn

seasamh an làthair an Tighearna Dia naomha

so ? Oir is teine dian-loisgeach air Dia-ne."

Tha *m foiUseachadh so air naomhachd Dhe
'gan teagasg gu bheil a lagh roleathann, gubheil

e ruigheachd a chridhe, agus air an aobhar sin

nach bith feòil air bith air a fìreanachadh 'na

f hianuis trìd a h-oibribh. 'Se 'n sealladh so, a

dh* irioslaicheas am peacach, a bheir air eigh-

each airson tròcair, agus gairdeachas a dheanamh

anns an t-seòl air a bheil e air a thoirt seachad.

'Se so tha toirt air Criosd a bhi co luachmhòr

do'n clireideach, tha toirt air naomhachadh a

bhi co mòr air iarruidh leis, agus ata ga' bhros-

nachadii achumfaire a dheanamh air smuaintean

a chridhe, agus toradh a chaithe-beatha. 'Se so

tha toirt air sgrios a pheacaidh a mhiannachadh,

agus amharc air neamh mar an sonas is àirde.

Oir ciod e neamh ach naomhachd neo-chrioch-

nach, ach aoibhneas ann an iomlaineachd ?

Ach a chionn gu bheil an Creideach air a

shàbhaladh o mhallachadh an lagha, bheil e air

an aobhar sin air a shàbhaladh o ùmhlachd do'n

lagh ? Ma bha e fo fhiachaibh ùmhiachd iomlan

a thoirt do 'n lagh fhad sa bha e fo dhìte, am

bheil e air a shaoradh o'n cheangal so a chionn

gu bheil e air a dheanamh rèidh ri Dia trid fuil

a chroinn-cheusaidh ? Na 'm biodh soisgeul

ann bhiodh a' teagasg so, dh' fheudamaid a

ràdh le dànadas, nach d' thainig e o Dhia.

Nam biodh duine air a dhiteadh gu bàs le lagh

a dhùthacha, agus gu 'n sàbhaladh an Righ e o'n

chroich, an abradli e ris, shaor mise thu o dhìt-

eadh an lagha, cha 'n eil thu nis faide ceangailte

ris, feudaidh tu ni? do thoil a dheanamh? Air

chinnte cha labhradh Righ tahnhaidh sam bith

mar so. Gidheadh 'sann mar so, a rèir a choslais

ata mòran a' smuaineachadh mu Ard Righ nan

sluagh. Tha lagh lehobhah neo-chaochlaideach

a thaobh naomhachd, agus ceartas, agus air an

aobhar sin, cha' n urrainn atharrachadh àite,

no ni, na fìachaibh tha gach creatuir reusanta

fodha dha, gu bràth a thoirt air falbh.

IV. Ach a rìs : tha fulangais Chriosd nam

brosnachadh cumhachdach a chum naomhaclid,

do bhri 's gu'r ann air an t-seòl so a dh' oibrich

easan amach slainte d'a phobull. Ann an so,

deir an Creideach, tha mi a faicinn mo staid

iiamhasach a thaobh nàdiiir. Ma thug Criosd

buaidh air cumhachd an dorchadais, tha so a*

teagasg dhomh gu 'n robh mise air mo ghlacadh

aig an diabhol chum a thoile. Ann an dòrtadh

fhuil ro-luachmhor a chum sàbhaladh o pheac-

adh, tha mi faicinn gu 'n robh mi gu h-iomlan

fo chumhachd, agus buailteach do sgrios siorr-

uidh 'na lorg. Tha 'n cupanfeirg adh' òleasan,

ag innseadh gum b'eigin do 'n ifrinn is isle a bhi

na cuibhrionn domh mar deanadh easan so.

Ah ! a Thighearna losa, am b'eiginn domhsa bhi

air mo thilgeal a chum iomall dorchadais, a chum
truaigh neo-chriochnach, mar fuiUngeadh Tusa,

agus gidheadh an ceus mi thu a rìs le m' pheac-

adh, 'gad' chuir gu nàire fhollaiseach? An d'

oibrich thusa mach slainte dhomh, agus am
feuch mise ri mi fein a sgrios? an d' thug thus'

thu fein arson do pliobuill, a chum an saoradh o

gach aingidheachd, agus am buanaich mise ann

an gràdh do pheacadh ? An d' rinn thu ùr-

nuigh ri d' Athair arson do phobuill, ag ràdh,

" Naomhaich iad trid na firinn, is e t-fhocalsa

an fhìrinn ?" Agus nach feuch mise ri bhi

naomha ? O Thighearna cruthaich mi a rèir

t iomhaigh ! Gu iomlan ionnuil mi o m' lochd

ann ad f huii.

V. Feudaidh fulangais Chriosd a bhi air an

toirt fainear mar bhrosnachadh chum naomh-

achd, a thaobh an ùmhlachd ata air a thaisbeana

annta do thoil Dhe, agus an caomhalachd, ata

air am foillseacliadh da naimhdeaii. Tha *n

fhìrinn so gu soiileir air a cuir an ceiU leis an

Abstol Pheadar. " Dh' fhuihng Criosd mar

an ceudna air ar soin-ne, a fàgail eisempleir

agaibh chum gun leanadh sibh a cheumanna
;

neach nach d*rinn peacadh, ni mò a fhuaradli

cealg na bheul ; neach 'nuair a chàineadh e,

nach do chàin a rìs, 'nuair a dh' fhuiling e, cha

do bhagair e, ach dh'earb e e fein ris-san a bheii'

breith cheart." Am bheil an Criosduidh uair

air bith fo mhòr thriobhiid ? Cuimhnicheadh e

easan a bha cleachda ri àmhghar, agus a ghiulain

ar bròn. Bheil e air a shàruchadh le buairibh an

diabhoil ? Dh' f huihng Criosd an còmhrag

ceudna, agus fhuair e buaidh. Bheil e air

fheuchain le bochdainn ? Cuimhnicheadh e nach

robh àite aig Criosd anns an cuireadh e cheann.

Am bheil e na bhall-amhairc, araon trid mhas-

laibh, agiis thrioblaidibh ? Sealladh e air an t-

Slanui'ear a ghiulain nàir, agus masladh o

dhaoinibh, 's o dheamhanaibh. Cha d' rinn easau

riabh gearan mi-fhoidneach fo thriobhiidibh.

" Thugadh e mar chaora chum marbhaidh, agus

mar uan a ta na thosd am fìanuis an fhir-lomaidh,

amhuil sin cha d' fiiosgail e a bheuh" Tha e

ùmhal, macanta, sòimh, foighdneach, caomh-

chridheach, eadhon do'n mhuinntir a cheus e*

Tha no briathraibh gràsmhor a labhair e air a

chrann lan do chaomhalachd, " Athair maith

dhoibli, oir cha 'n eil f hios aca ciod ata iad a

deanamh." An dèigh an eisempleir so, ata do

rireadh airigh air Caraid nam peacach, nach d'

thoir an Creideach gu toileach, a fhuair maith-

eanas ann am mòran, maitheanas do iia naimh-

dibh is mò ? O Chriosduidh, biodh gach focal,

agus gniomh, làn do shìth, agus deagh-ghean

do chlann nan daoine. Nach eil an eiseimpleii'

iomlan so ag ràdh riutsa ; " Imich thusa, agus

dean mar an ceudna ?"

VI. Tha fulangais Chriosd nam brosnachadh

chum naomhachd, ma bheir sinn fainear, gu 'n

d' fhuihng e chum glòir an Athar a chuir air

aghaidh. Tha so soilleir, ma chuimhnicheas

sinn gu bheil Dia air a ghlòrachadh ann an co-

lionadh gach crioch a chuir e roimhe. Do bhrigh

uime sin, 'gu 'm b'e 'n rùn a bh'aige, ann an

slainte a chinne daonna, a phobuU a shàbhaladh,

cha' ne amhàin o'n f heirg ata chum teachd, acli

mar an ceudna o chumhachd a pheacaidh,; tha e

gu soilleir a leantuinn, gu bheil easan air a ghlòr-

achadh a reir is mar ata a chrìoch mhòr so air a

co-lionadh annta. 'Seiginn doibhsan mata,

aig am bheil sùil ghlan a chum glòir Dhe, sgrios

iomlan a pheacaidh a mhiannachadh, a chumis gu

'm bi gach crioch ghràsmhor a rùnaich Dia, air

a cho-Honadh 'nan làn naomhachd, agus gu'm

bi iad a giulan gu pailt toraibh na fìreantachd,

ata trìd losa Criosd chum glòir, agus moladh

Dhe. 'S cudthromach an ni do gach fior Chriosd-

uidh smuaineachadh, fhad 'sa tha jicacadh gabh-

ail còmhnuidh ann gu blieil e giulan an ni

sin a rùnaich lehobhah a thoirt a nuas o rìo-h-o
chathair. Ma 'se do rùn uime sin, a leughadair,

onoir ainm a chuir air aghaidh, co dhiu 'sann le

beatha, no le bàs, guidheam, guidheam ort, a

chum na crìclie so, fuath iomlan agus siorruidli

a thoirt do'n pheacadh.

Dh' fheuch sinn a nis r'a tliaisbeana gu bheil

fnlangais Chriosd nam brosnachadh cumhachd-

ach a chum naomhachd. Feudaidh sinn a

nis a thoirt fainear, o'n iomlan do'n a chaidh

ràdh
;

I. Gu bheil iadsan a tha gu iomlan as eug-

mhais naomhachd, ciod sam bith an t-eolas ata

aca mu'n t Soisgeul, agus ciod sam bith an t-aid'-

eachadh 'ta iad a deanamh air an creidimh ann,

fhathasd ann an domblas an t searbhuis, agus fo

chuibhreach na h-eacorach." Tha 'n fhirinn

so gu tric air a daighneachadh ann am focal an

Tighearna. Tha so a' cuir an cèill gu bheil

an creidimh sin ata slainteil ag oibreachadh trid

gràidh, a glanadh a chridhc, agus a toirt buaidh

thairis air an t saoghal."—Gu'n do cheus iadsan

is le Criosd an f heòil, maille r'a h-antograibh,

agus a h ana-miannaibh—Nach bi aigapheacadh

tighearnas thairis orra,—Gu bheil iad a' suidh-

eachadh an aigne air na nitliibh a ta shuas, agus

ni h ann air na nitliibli a ta air an talamh.—A dh'

aon fhocal, Tha an Tigliearna, co soilleir mu 'n

ni so, ciormas is urrainn dochealgaireanthagràdh-

achadh peacadh nan cridhe, smuaineachadh

gu bheil iadsan nan cloinn do Dhia, nan oigh-

reachan air neamh ? Na meallar sibh, cha deanar

fanoid air Dia. An ti a bheir "gràdh do pheac-

adh na chridhe, cha 'n èisd an Tighearna ris.'*

II. Cia mor an iomlaineachd gràis a dh' ull-

aich Dia arson naomhachd a phobuill ! Ann

an so feudaidh gach Creideach na h-uile uireas-

bhuidh a ieasachadh. Ann an so bithidh a laigse

air a thionndadh gu neart, a dhorchadas a chum

solais, agus a bhròn a chiun aoibhneis. Seadh,

" co-oibrichidh na h uile nitiie," deir leliobhah

e fein, " chum maith do 'n dream aig am bheil

gràdh do Dhia, eadhon dhoibhsan a ghairmeadh

a rèir a min." O nach ioghnadh an uair tha coilion

gealladh, agus misneach air a thoirt duinn, nach

bitheamaid ni bu naomha, ni bu bheothail,

agus ni bu mhò air gach seòl air ar toirt thairis a

chum seirbhis Dhe ! Guidheam oirbh mo
bliràithre, deanaibh dicheall chum bhur taghadii

a dheanamh cinnteach.—Deanaibh faire, seas-

aibh gu daingean sa chreidimh, bithibh fearail,

bithibh laidir anns an Tighearna, agus ann an

neart a chumhaclid-san." Cuimhnichibh do

ghnà gu bheil sibh fhathasd ann an dùthaich na

naimhdean ; air ar cuartachadh le buairibh, agus

cunnartaibh, agus gu bheil bàs air gach laimh

dhuibh. Cha 'n eil sibh fhathasd foirfe. Ab-

raibh uime sin gach latha, le neacii a bha fada

air agiiaidh ann an naomhachd. " A i)hràit]ue.

ni measam gun do ghlac mi greim ; aon nia dhean-

amh, air dhomh na nithe ata air mo chùl a diii-

chuimhneachadh, agus bhi 'gam shìneadh fein

clmm na nithe a ta romham, tha mi a' dian ruith

dh' ionnsuidh a chomharaidh, chum geall àrd

ghairm Dhe ann an losa Criosd. Fadheoidh a

bhràithre, ge b'e nithe ta fior, ge b'e nithe ta

onorach, ge b'e nithe ta ceart, ge b'e nithe 'ta

fìor ghlan, ge b'e nithe as fiu gràdh, ge b'e nithe

ta ion-mholta, ma ta deadh bheus air bith ann,

smuainticliibli air na nithibh sin : agus bithidh

Dia na siochaint maille ruibh."

III. Fadheoidh, o'n teagasgso feudaidh sinn a

thoirt fainear, gu 'm bi sgrios na muinntir sin

uamhasach, a chuireas cùl ris an t Soisgeul. Am
measg na muinntir so thami filleadh a steach gach

neach ata mi-chùramach mu thimchioll, gach

ueach nach 'eil a dearbhadh le chaithe beatlia gu

'n do chreid e chum slainte. 'Seiginn duibli a

bhi an darna cuid, air taobh an Tighearna, no

'nar ceannaircich na aghaidh ; agus gun teagamh

's anns an staid is deireannaich a tha sibh, ma 'r

deachaidh air 'n iompachadh leis an Spiorad

naomh. Cia fad is miann leibh buanachadh 'san

staid so ? Faicibh ann am fulangais Chriosd an

dìoghaltas uamliasach ata feitheamh oirbh. " Ma
rinneadh na nithe so ris a chrann ùr, ciod a

nithear ris a chrìonaicli ?" Ma dii' fhuiHng aon

Mhac Dlie anns nach robh peacadli, am pian

bu chràiticli, agus am bàs a b' namhasaich.

c'àite am bi ar cuibhrionn agaibiise, atu deananih

tàir air fhuil ? An d' thug easan e fèin suas na

iobairt thoileach do cheartas an Uile-chumhachd-

aich, a chum a bhi " air a bhualadh, agus air a

bhruthadh le Dia,agusairathrom-smachdachadh,"

a chum a bhi " air a leònadh arson ar n-eaceart-

aibh, agus air a bhruthadh arson ar 'n aingidh-

eachd ?" An robh " anam ro-bhronach eadh-

on gu bàs?" An robh a " chridhe air a

leaghadh an taobh a stigh dha mar chèir ?" An
d' thiig losa e fein suas gu lamhan dhaoine

aingidh, a dh' fhuhmg pein, agus nàire, bàs

mallaichte na ceusadh, agus so uile a chum is

gu'n deanadh e " eadar-ghuidh arson peacaidh,"

dioladh a tlioirt do cheartas De, agus fireantaclid

shiorruidh a thoirt asteach ?" Cia eagallach

mata an dioghaltas a bhios air a ghabhail ann-

aibhse a nidìmeas air saibhreas aghràis !
*' Cion-

nas a theid sinn as ma ni sinn dìmeas air slaitites

comòr?'* An ti a rinn tàir air lagh Mhaois,

bhàsaich e gun trocair, fo dhithis no thriùir a dh*'

f hianaisibh, cia mòr is measa na sin am peanas,

a shaoileas sibh easan toiUinneach, a shaltair fo

chosaibh Mac Dhe, agus a mheas mar ni mi-

naomhafuil a chùmhnaint, leisan do naomhaich-

eadh e, agus a rinn tailceas air Spioradnan gràsr'

Is ni eagallach tuiteam ann an làmhan an De
bheo. An urrainn dochridhe seasamh ris, no do

làmhan a bhi laidir, ann 's na làthaibh anns am
buin mise ruit, deir lehobhah ? Cò is urrainn

seasamh ann an latha a theachdsan ? Cò 'nar

measg is urrainn teachd beo le teine dian loisg-

each ? Cò nar measg is urrainn còmhnuidh a

ghabhail le lasraichibh siorruidh ?"

Ach biodh e aithnichte dhuibhse, O pheac-

achaibh, gu bheil dòchas ann an Israel fhathasd

air arson. Tha 'n Soisgeul a cuir an cèill naigh-

eachd aoibhinn arson ceannard nam peacach. O
eisdibh, guidheam oirbh, r'a ghuth caomh, a

chum 's nach d' theid *ur sgrios gu siorruidh.

Chiinnibh lehobhah e fein a nis a' labhairt ruibh

na fhocal. " Oh! gach neach air am bheil tart,

thigibh chum nan uisge' ; agus easan aig nach

'eil airgiod, thigibh, ceannuichibh, agusithibh;

seadh, thigibh, ceannuichibh fion, agus bainne,

gun airgiod, agus gun h.iacli. Mar is beo mi,

deir an Tighearna, cha'n 'eil toil agam ann am

bàs an aingidh, ach gu'm piUeadh an t-aingidh

o shhghe, agus gum biodli e beo : Pilhbh, Pill-

ibh, o bhur droch shlighibh; oir ciod uime a

bhàsaicheas sibh, O thigh Israeil ? Air an aobhar

sin, gabhaibh aithreachas, agus bithibh air bhur

n iompacliadh, chum 's gum bi bhur peacaidh air

an glanadh as. larraibh lehobhah fhad sa 'tae

ri fhaotainn, gairmibli air ainm fhad sa tha e dlù

dhuibh ; treigeadh an t-aingidh a shlighe, agus

an duine ea-corach a smuaintibh, agus pilleadh e

chum an Tighearna, agus ni e tròcair air, agus

a chum ar Dia-ne ; oir tha e pailt aim am maith-

eanas." Amai,



SEARMOIN III.

EoiN II. 14, 15.

" Agiismar a tliog ì\raois suas an natliair san fhàsach, is ann mar sin iì

" uigin (K) Mhac an duine bhi air a thogail suas ; chum as ge b'e neach

" a chreideas ann, nach sgriosar e, ach gu'm bi a' bheatba mhaireann-*

" ach aige."

Tha cunntas soilleir air a thabhairt dhuinn mu
thimchioll togail suas na nathrach san fhàsach

aii Aireamh xxi. 5—9, " Agus labhair an

sluagh an aghaidh Dhe agus an aghaidh Mhaois,

C'ar son a thug sibh a nìos sinn as an Eiphit, gu

bàs fhaghail san fhàsach ? oir cha'n'eil aran no

uisge ann, agus tha ar n-anam a'gabhail gràin

do'n aran eutrom so. Agus chuiran Tighearna

nathraichean loisgeach am measg an t-shiaigh
;

agus lot iad an sluagh, agus fhuair mòr shhiagh

do Israel bàs. Uime sin thainig an skiagh a dh'

ionnsuidh Mhaois, agus thubhairt iad, Piieacaich

sinn, oir labhair sinn an aghaidh an Tighearn,

agus a' t' aghaidh-sa
;
guidh air an Tighearna,

gu'n toir e airfalbh uainn na nathraichean. Agus

ghuidh Maois airson an t-skiaigh. Agusthubh-

airt an Tighearna ri Maois, Dean dhuit fèin

nathair loisgeach, agus cuir i air crann ; agus

tarlaidh gach neach a lotar, an uair a dh'amhairc-

eas e oine, gu mair e beò. Agus rinn Maois

iiathair umha, agiis chuir e air crann i : agus

tharladh, ma lot nathair duine sam bith, agus

gu'n d'amhairce air an nathair umha, gu'nd'fhan

e beò." Thana firinnean a leugh sinn, a leigeadh

ris duinn co eas-umhal sa bha clann Israeil do

Dhia. An deigh gu'n do shaor e iad o hùmh

na mnìnntir a bha ga'n sàrachadh anns an Eiph-

it.—Gu'n d'thug e sàbhailte troimh 'n mhuir

ruaidh iad—agus gu'n d'thug e buaidh dhoibh

thairis air gach nàmhaid leis an robh iad air an

cuartachadh, gu ruig an t-àm sin
;
gidheadh

thrèig iad gu truagh an Tighearna na 'n cridhe,

agus labhair iad gu ceannairceach na aghaidh.

Mar sin bhrosnaich iad Dia gu feirg air chor agus

gu'n d'òrduich e nathraichean loisgeach a blu'ist-

eadh a mach na'm measg leis an d'fhuair mòran

diu bàs. Is an uair a bha iad air an lot leis

na nathraichibh loisgeach, gun chomas air iad

fein a leigheas, agus a chaill iad gach dòchas,

thainig iad a dh'ionnsuidh Mhaois,gu brònach ag

aideachadh an cionta. Air do Mhaois eadar-

ghuidh dhcanamh air an son, dh'àithn Dia dha

nathair umha dheanamh ('s e sin dealbh aon

do na nathraichean loisgeacli) agus a togail

suas air crann, gu follaiseach, fa chomhair an t-

sluaigh, chum gu'm biodh gach neach a bha air

a lot, agus a dh'amhairceadh oirre, air a leigheas.

Rinn Maois mar a dh'àUhìt Dia dha, agus thar-

ladh* gu'n robli gach neacli a dh'amhairc air

an nathair umha air a leigheas mar a gheall

mach teachd Chriosd, agus na slàinte a bha e gu

oibreachadh arson na muinntir a chreideadh ann,

mar a tha e fein ag innseadh ann am briathraibh

air cìnn-tlieagaisg. Agiis mar a tliog Maois

suas an nathair san fhàsach, is ann mar sin is

eiginn do Mhac an duine a bhi air a tliogail suas ;

chura as ge b' e neach a chreideas ann nach

sgriosar c, ach gu'm bi a' bheatha mliaireannach

aige.

Chum a bhi gairm bhur 'n aire, beagan ni's

mionaidiche, dh' ionnsuidh na'm briathraibh so,

bithidh sinn a'g oidheirpeachadh,gu h-aith-ghearr,

a bhi toirt fainear cuid do na nithe anns an

robh an nathair umha na samhladh air Criosd.

I. 'Nuair a bheh' simifainear an staid anns an

robh clann Israel, aig anàm anns an do thogMaois

suas an nathair san fhàsach^ treòraichidh e sinn

gu blii beachdachadh air an staid amis am hheil

simi fein, agus na h-uile dhaoine, do thaobh nà-

duir. Bha iadsan air an lot leis na nathraicìiibh

loisgeach—bha an lot bàsmhor—agus cha robh

doighj 710 comas aca, air iad fein a leigheas.

Gu cinnteach bha an staid brònach. Ach tha

sinne, gu spioradail, ann an staid mòran ni 's

measa. Mheall Sàtan ar tùs ar ceud sinnsir

ann an coslas nathrach, agus tha sinn iiile air ar

lotleis " an dràgon mhòr, an t-seann nathair sin,

ris an abrar an diabhol agus Satan, a tha meall-

adli an t-saoghail uile." Taisb. xii. 9. Clia

ruigeadh lot na nathraichean loisgeach anns an

fhàsach, air dochann a dheanamh ach do'n chorp

amhàin ; ach tha lot na nathrach nimhe so

—

eadhon puinnsean a pheacaidh a ruigheachd

air an anam, agus air a chorp, air chor 's gu bheil

uile bhuaidhean an anama, agus buill a chuirp,

gu h-iomlan air an truailleadh leis. " Tha an

ceann uile tinn, agus an cridhe uile fann. O
bhonn na coise gu ruig an ceann, cha'n 'eil fall-

aineachd ann ; ach lot agus bruthadh, agus

creuchd lobhta." Isaiah, i. 5. 6. Mar so tha

èucail, agus galar bàsmhor a pheacaidh, an

aoradh gach anama. " Oir pheacaich na h-uile,

agus tha iad air teachd gearr ar gloir Dhe,"

Rom. iii. 23. Tha e dearbhta gu bheil na h-uile

dhaoine anns an staid so, thaobh naduir, 'o 'n

fhianuis a tha Dia fein a toirt o nèamh air cloinn

nan daoine, a dh'fheuchainn an robh neach ann

a bha ghc, a bha 'g iarraidh Dhe." Thoir fain-

ear ciod a leanas. *' Chaidh gach aon diubh air

ais; tha iad gu leir air fàs salach: cha'n'eil neach

ann a ni maith, cha'n'eil eadhon aon," Sahn. hii.

2, 3. Tha Pol a toirt-fainear na nithe ceudna,

anns an litir chum nan Romhanach, leis na briath-

raibh a leanas. ** Mara ta e sgriobhta, Cha'n'eil

ionracan ann, cha'n'eil fiu a h-aon; cha'n'eil

neach ann a thuigeas, cha'n'eil neach ann atha'g

iarraidh Dhe. Chhion iad uile as an t-shghe,

tha iad uile mi-tharbhach j cha'n'eil neach ann

a tha deanamh maith, cha'n'eil fìu a h-aon. Is

uaigh fhosgailte an scòrnach ; labhair iad cealg

le'n teangaibh ; tha nimh nan nathracha nimh

fo 'm biHbh. Aig am bheil am beil lan do mhall-

achadh agus do sheirbhe : tha an cosan luath a

dhortadh fola : tha leir-sgrios agus truaighe 'nan

slighibh: agus shghe na sìthe cha b'aithne dhoibh :

cha'n'eil eagal De fa chomhair an sùl," Rom.

iii. 10, &c.

Tha e dearbhta dhuinn 'o na firinnibh sin a

leugh sinn, gu bheil an cinneadh-daonna gu leir

ann an staid peacaidh agus truaighe—" marbh

ann an euceartaibh agus ann am peacaibh,"

Eph. iii. i. Gu bheil aig gach neach fa leith,

an inntinn fheòlmhor sin, a tha na bàs innte fein,

agus a tha cosnadh bàs siorruidh do'n anam.

" Oir is e tuarasdal a' pheacaidh am bàs," Rom.

vi. 23. " Do bhrigh gur naimhdeas an inntinn

fheolmhor an aghaidh Dhe ; oir cha'n'eil i ùmhal

do lagh Dhe, agus cha mhò a tha'n comas di bhi,

uime sin cha'n urrainn iadsan a tha san fheoil

Dia a thoileachadh," Rom. viii. 7» 8« Mar so

thaFocal De aleigeadh ris duinn, gu bheil daoine

nan naimhdean do Dhia, buailteach do bhàs

siorruidh, agus neo-chomasach air iad fein

fhirinneachadh, no Dia a thoileachadh. '* Cha'n

eil mi a' cur gràis De an neo-brigh : oir ma tha

fireantachd tre'n lacjh, is ann 2:un aobhar a

f huair Criosd bàs," Gal. ii. 21. A nis tha fhios

againn ge b'e nithe a ta 'n lagh a' Jabhairt, gur

ann riii-san a ta fuidli 'n lagli a tha e'gan labliairt

;

chum gun druideargach uile bheul, agusgu*m bi

an saoghal uile air fhaotainn ciontach am
fianuis De," Rom. iii. 19.

2. Mar a hìia an nathair pJirais air a togail

suas gufollaiseach sanjhàsach chum kìgheis^ agus

slainte^ do'n mhui?mtir a hha air an lot ìeis na

nathraichihh loisgeachy ts amhidl a tha Criosd air a

thogailsuas, agus airfhoillseachadh do'n t-saoghal

chum slainte, agus saorsa, o 'n pheacadh, a hhidl-

eachadh air gach neach a chreidea?> ann. Trid

a bhi creidsinn anns-an fhuair na priomh-aith-

riche agus na fàidhean, agus na h-abstoil, agus

uile shluagh an Tighearn, anns gach Hnn do'n

t-saoghal, slainte shiorruidh do'n anamaibh. Bha

e air fhoiUseachadh o shean anns a ghealladh, le

samhlaidhean ; mar a tlia air a chur an cèill ann

am briathraibh ar cinn-theagaisg. Mar sin tha

e fein ag ràdh ris na h-Iudhaich, " Bha deidh

mhòr aig Abraham, bhur n-athair-sa air mo là-sa

fhaicinn ; agus chunnaic se e, agus rinn e gaird-

eachas," Eoin. viii. 56.

'Nuair a thainig coimh-Honadh na h-aimsir a

gheall an t-Athair, dh'f hoillsicheadh e san fheoil,

agus choimh-lion e gach ni a bha sgriobhta uime,

anns an lagh, agus anns na fàidhibh. Oir, " Is

ann chum na crìche so a dh'fhoillsicheadh Mac

Dhe, chum gu'n sgriosadh e oibre an diabhoil,"

1 Eoin iii. 8. Bha e air a thogail suas air a chrann-

cheusaidh, air sHabh Chalbhari, a fulang

pheacaidh, ann an àite a shluaigh. Mu'n d'

thug e suas an spiorad bha e comasach air a ràdh,

^u'n robh obair na saorsa air a criochnachadh.

*' An dèigh fhulangais nochd se e fèin beo do

na h-abstolaibii, le nioran do chomharaibii fìrinn

eacli, air dha blii air fhaicinn leo feadh dha

fhicliead là, agus e labliairt mu na nithibh sin a

bhuineadh do rioghachd Dlie 1" Gniomh. i. 3.

Chunnaic iad uile e mar an ceudna air a tliogail

suas clmm glòir. Mar sin f liuair e bàs air son

a shluaigh, agus dli'òirich e ris a chum am firinn-

eachadh. Is e so an soisgeul a bha Pol a sear-

monachadh anns gach àite. Faic 1 Cor. xv. 1

—

7. 'Nuair a tha'n soisgeul air a shearmonachadii

gu fallain, tha Criosd agus easan air a chèusadh,

air àrdachadh, agus air fhoillseachadh, gu soill-

eir, fa chomliair an t-sluaigh, mar Fhear-saoraidh

na'n ciontach. Feudaidh sinn so fhoghlum o

na tha Pol ag ràdh ris na Galatianaich, muinntir

nach faca riamh Criosd anns an fheoil. " O A
Ghalatianacha amaidcach, cò a chuir drùidh-

eachd oirbh, ionnas nach biodh sibh ùmhal do'n

f hìrinn, da'n robh Criosd air a nochdadh gu

soiUeir fa chomliair bhur sùl air a dieusadh 'nur

measg.'' Gai. iii. i.

III. ^Nuair a tliog Maois suas an nathair san

fhdsach hha gainn, agus cuireadh, air a thoirt do

gach neach a bha air a lot, amharc oirre, chxm is

giCm biodh iad air an leigheas. Bha èifèachd

anns an ioC'SÌilainte a hha freagarrach da'n cor,

agus saor dhoibh uile. Bhiodh an t-iomlan diu

air an leigheas trid sealltuinn ris an 7iathair phrais,

cho saor, 's cho grad agus a b*urrainn aon a bhith.

Air a mhodh cheudna, tha cuireadh, agus gairm,

airathoirt leDia, na fhocal do na h-uile dhaoinibh

aithreachas a ghabhail, agus an soisgeul a clireid-

sinn ; sealtuinn ris-san a lot iad agus pilleadh d'a

ionnsuidh fein chum is gu maireadh iad beo.

Tha'n cuireadh so air a thoirt seachad, anns

na Scriobtuiribh, le caochladh bhriathran.

Mar a tha amharc ri Criosd—teachd da ionnsuidh

—agus creidsinn ann &c. Tha na nithe so uile a

ciallachadh creidsinn ann an Criosd, leis a chridhe

chum fireantachd. " Oir annsan tha uile iomlan-

achd na diadhachd a gabhail còmhnuidh gu

corporra." Col. ii. 9. " Oir b'e deadh thoil an

Athar gu'n còmhnuicheadhgach uile iomlanachd

annsan." Col. i. 19« " Esan dh'àrdaich Dia

le a dheas laimh 'na Cheannard agus na Shlàn-

uighear, a thoirt aithreachais agus maitheanais

pheacanna do Israel." Gniomh. v. Sl.

Ged a thigeadh an t-iomlan do'n chinneadh-

dhaoin a nuas o Adhamh, gu deireadh an t-

saoghail, a dh'ionnsuidh Chriosd, agus sin aig an

aon àm, bhiodh iad uile air an tearnadh. Air an

aobhar sin tha Slanuighear an t-saoghail air a

ràdh ris ; do bhrigh gu bheil e toirt cuireadh do

na h-uile dhaoine teachd d'a ionnsuidh air son

slainte. *• Seallaibh riumsa," deir e " agus bith-

ibh air bhur tearnadh, uile iomalla na taimhainn
;

oir is mise Dia, agus cha'n'eil atliarrach ann."

Isaiah xlv. 22. Is esan Rìo-h nan riMirean ai^us

Tighearna nan tighearnan. Tha gach cumhachd

air neamh agus air thalamh na laimh. " Air an

aobhar sin tlia e mar an ceudna comasach air an

dream a thig a dh' ionnsuidh Dhe trid-san a

a thearnadh gu h-iomlan, do bhrigh gu bheil e

beo gu siorruidh gu eadar-ghuidhe a dheanamh

air an son." Eabh. vii. 25.

Tha cuid do mhuinntir a bha comharraichte

thar tomhas, air son an aingidheachd, agus a

fhuair maitheanas, air ainmeachadh, anns na

Scriobtuiribh, chum ** saibhreas Chriosd, nach

feudar a rannsachadh" fhoillseachadh agus mis-

neach a thoirt do gach seorsa pheacach gu creid-

sinn na ainm. Thoir fainear Manaseh, righ

ludah, duine aig an robh comunn ri deamhain,

a bha cho eudmhor air son iodhal-aoraidh *s

gu'n do loisg e aon d'a mhic san teine do

Bhaail, agus a chuir gu bàs na naoimh ann

an lerusalem, gus an robh sràidean a bhaile

dearg le'm fuil
;

gidheadh, 'nuair a phill e

ris an Tighearna, fhuair e tròcair. Thoir fain-

ear, mar an ceudna, an gadaiche air a

chrann.cheusaidh, agus gu h-àraidh Saul 'o Thar-

sus, neach a rinn mòr gheur-Ieanmhuinn air na

naoimhibh, agus a bha ga'n èigneachadh gu toibh-

eum a labhairt. Ach faic ciod a tha e fein ag ràdh,

an dèigh dha bhi air iompachadh. " GidJieadh,

air 11 slion so fhuair mi tròcair, chum gu'm

fbillsicheadh Criosd annamsa air tùs uile f had-

fhulangas, mar shamhladh dhoibhsan a chreid-

eadh ann, an dòigh so, chum na beatha

maireannaich." 1 Tim. i. 16. Chan urradh

dhuit-sabhi nisfàide air taghaidh ann an aingidh-

eachd, na bha mhuinntir a dh'ainmich sinn ; air

an aobhar sin, tha dòchas ann air do shon. O
ma ta " Creid anns an Tighearn losa Criosd agus

tèarnar thu." Gniomh xvi. 31. " Agus glan-

adh fuil losa Criosd a Mhic, sinn o gach uile

pheacaidh." 1 Eoin i. I7. Cluinn Dia gad

ghairm anns na briathraibh a leanas. " Thigibh a

nis agus tagramaid ri chèiie. deir an Tighearn
;

gad'robh 'ur peacanna mar an scàrlaid, bithidh

iad geal mar an sneachda; ged robh iad dearg

mar chorcur, bithidh iad mar olainn." Isaiah

i. 18.

IV. Fhuair gach aon do na h-Iudhaich, a bha

air a lot leis na naiìiraichibh loisgeacìi san fhds-

ach, ogus nach d'afnhairc 7Ìs an nathair phrais,

bds : oir cha robh leigheas doibh a?i?i an ?ù

air bith eile : ni mò bha e chwn tairhìie dlioibh git'n

robh ìeigheas air a tì.airgse dlioibh, 'nuair nach

do ghabh iad ris. Air an alharrach, 'sa?m a bha

iad air amfdgail gu'n leisgeul, ogus air am fèhi-

dhiteadh ann am bds. Air a mhodh cheudna, tha

e dearbhta nach dcan c feum do dhaoine, gu'n

cual iad iomradh air Criosd, agus air an obair

mhòr a cliriochnaich c air an talamh, an àite

na'ii ciontacli, agus gu bheil cuireadh, agus

gairm, aca teachd da ionnsuidh agus a bhi beo,

ma 's e agus nach creid iad ann. Is ann a

mheudaicheas e ciont, agus dìteadh dhaoine, gu

bheil slainte air a h-ullachadh air an son, agus

air a tairgse dhoibh, gu saor, le Dia, tre losa

Criosd, ma 's e agus nach gabh iad ris. *' Agus

is e 80 an dìteadh gu'n d'thainig an solas do'n

t-saoghal, agus gu'n do ghràdhaich daoine an

dorchadas ni 's mò na'n solus, a choinn gu'n

robh an gniomharan olc." Eoin iii. 19. A ris,

tha Criosd ag ràdh ris na h-Iudhaich, ** Mar

creid sibh gur mise e, gheibh sibh bàs ann

bhur peacaibh." Eoin viii. 24. Is e sin, bàs

fhaghail gu'n mhaitheanas, gu'n slainte, gu'n

dòchas ; fò throm chudthrom an cionta fein, agus

fo fhearg theinnteach an Uile-chumhachdaich, a

bhios air a dòrtadh a mach air na h-eascairdibh,

gu'n fhuaracliadh, na lasachadh, fad saoghal

nan saoghal. A mhuinntir a gheibh bàs na'm

peacaibh theid an cuibhrionn a thoirt dhoibh anns

an loch a tha dearg lasadh le teine agus pronn-

usc ; ni a 's e an dara bàs." Taisb. xxi. 8 ; far

am bi iad air am pianadh gu siorruidh, maille ris

an diabhol agus r' a ainghbh. Thig an truaighe

sin uile air gach neach a chuireas cùl ri Criosd

:

oir cha'n'eil ni, no neach, eile ann as urrainn

tèarnadh. " Agus cha'n'eil slainte ann an neach

air bith eile : oir cha'n'eil ainm air bith eile fo

neamh air a thoirt am mcasg dhaoinc, tre am

feud sinn bhi air ar tèarnadh." Gniomh iv. 12.

Cha bhi staid nan Innseanach nach cuala

riamh iomradh air Criosd a chòir cho eagallach,

air là a bhreitheanais, 's a bhios staid na muinntir

aiganrobh naScriobtuirean *na*n cànmhuinnfein,

agus an soisgeul air a Shearmonacha dhoibh

;

gidheadh nach do chreid ann an Criosd. Tha

so dearbhta o *n bhreitheanas a bhagair ar

Tighearn an aghaidh na'm bailtean anns a mò
an d'rinn e d'a oibribh glormhor, agus cumh-

achdach 'nuair a bha e air thalamh." An sin

thòiseach e air achmhasan a thabhairt do na

bailtibh anns am mò a rinneadh d'a oibribh

cumhachdach, air son nach d'rinn iad aithreach-

as. Is an-aoibhinn duit ; a Chorasin ; is an-

aoibhinn duit ; a Bhetsaida : oir nam biodh na

h-oibre cumhachdacli a rinneadh annaibhsa, air

an deanamh ann an Tirus agus ann an Sidon is

fada o'n a dheanadh iad aithreachas ann an

Saic eudach agus an luaith. Ach tha mi ag

ràdh ribh, gu'm bi staid Thiiruis agus Shidoin

ni's so-iomchaire ann an là a' bhreitheanais, na

bhitheas bhur staid-sa. Agus thusa, a Chaper-

naum, a ta air do thogail suas gu neamh, tilgear

sios gu h-ifrinn thu ; oir nam biodh na h-oibre

cumhachdach a rinneadh annadsa air an deanamh

ann an Sodom, dh'fhanadh e gun a sgrios gus an

diugh. Ach tha mi ag ràdh ribh, gur so-iom-

chaire a bhitheas e do fhearann Shodoim aim an

là a bhreitheanais, na dhuitse." Mata xi. 20

—

V. Ged a bha'n dream sin a chaidh a lol kis na

nathraichibh loisgeach, anns an fìuìsacìty air an

leìgheas, trid seaUtuìnn ris an nathair phrais,

gidheadh cha rohh iad seachad air cunnart

an dèigh sìn ; oir nà'n rachadh iad, trid mi-

chùram, dlàth do na nathraichibh loisgeach, bhiodh

iad air an lot a ris. A.ir a mhodii cheudna,

tha e fior gu bheiliad-san uile a ta creidsinn ann

an Criosd, air an saoradh, o mhallachd an lagha.

Tha iad mar an ceudna air ann saoradh o

ghràdh, o pheanais a pheacaidh, agus da lorg

sin, tha iad air an èigneachadh, 's air am bros-

nachadh, le gràdh Chriosd, gu bhi gluasad an

ùmhlachd do thoil an Tighearn, anns na h-uile

nithe ; " gu bhi beo cha 'n ann dhoibh fein, ach

dhàsan a dh'f huiling am bàs air an son, agus a

dh'èirich a ris." 2 Cor. V. 15. Tiia e dearbhta

dhoibh gu bheil sonas an anama a coimh-sheas-

amh ann an ùmhlachd a thoirt do Dhia, le caithe-

beatha naomh : agus 's 'e sin a bheir dearbhadh

dhoibh fein, agus do'n t-saoghal gur iad sluagh

an Tighearna.

Cha dean aidmheil lom, agus fuar-chràbhadh,

feum air bith do'n anam; ni mò tha dearbhadh aig

a mhuinntir a's treibhdhiriche, gu'n d'theid iad

do neamh, acli do reir 's mar a bhuanaicheas iad

ann an slighe na nacmhachd. Tha so soilleir o

na briatliraibh a leanas. " Cha'n e gach uile

neach a their riumsa, A Thighearn, a Thighearn,

a thèid a steach do rioghachd nèimh ; ach an ti

a ni toil m' Athar-sa a ta air neamh." Mat.

VII. 21. " Ach ge b'e bhuanaicheas gus a'

cliiìoch, is e so a thèarnar." Mat. x. 2!-J.

«' Bi-sa firinneach gu bàs, agus bheir mise dhuit

crìin na beatha." Taisb. ii. 10. Cha'n'eil na

criosduighean is fearr a mach a cunnart an fhad

's a tha iad air chuairt ann am fàsach an t-saogh-

ail so ; oir tha iad air an cuartachadli gach là le

iomadh buaireadh, air an laimh dheis, agus air

an laimh chh. Tha e air iarruidh orra gach coslas

uilc a sheachnadh, agus an earbsa uile chuir ann

an Dia. " Tilgibh bhur n-uile chùraim air-

san ; oir a ta cùram aige dhibh. Bithibh stuama,

deanaibh fìiire ; do bhrigh gu bheil bhur nàmhaid

an diabhol, mar leomhan beuchdach, ag imeachd

mu'n cuairt a' sireadh cò a dh'f heutlas e shlug-

adh suas." 1 Pead. v. 7, 8. Mar sin tha an t-

sean nathairnimhe sin, is e an diabhol, a dol mu'n

cuairt, an còmhnuidh, a' sireadh cò dh'fheudas

e a lot-agus a mhilleadh ; ach tha misneach air a

thoirt do na naoimh gu cur na aghaidh, ann an

ùmhlachd do Dhia, air dhoibh a bhi daingean sa

chreidimh. " Uime sin ùmhlaichibh sibh fein

do Dhia ; cuiribh an aghaidh an diabhoil, agus

teichidh e uaibh." Seumas iv. 7- Agus tha

armachd sj)ioradail air a tairgse dhoibh le Dia,

*' lcis am bi iad comasach air uile shaighde teint-

each an droch spioraid a mhùchadh." Unne sin,

" tha e 'g radh, ghicaibh do 'ur n-ionnsuidh uile

armachd Dhe, chum gu'm bi sibh comasach air

Kcasamh an aghaidh a bhuairidh san drocli là."

Eph. vi. 13.

Ma HÌ na naoiniii dearmad air fairc, agus ur-

nuigh a dheanamh an còmhnuiclh ; ma thrèigeas

iad tigli an Tighearna, agus nach cuir iad umpa

'n armachd sploradail, a tha air a tairgse dhoibh

]e Dia, ach gu'n earb iad as an neart fein ; cha

'n'eil teagamh nach tuit iad, mar a rinn Daibh-

idh agus Peadar, ann an ciontaibh, leis am bi

iad air an lot gu goirt, gidheadh tha eifeachd

ann am fuil Chriosd, a ghlanas air falbh an cionta,

agustha cuireadh aig an t-seorsa sin gusonruichte^

pilleadh daionnsuidh, chum agusgu' mbiodh iad

air an leigheas a rìs. " PilHbh, O chlann cliùl-

sleamhnach, deir an Tighearn, oir tha mi pòsda

ruibh ; agus gabhaidh mi sibh, aon a baile, agus

dithis a teaghlach agus bheir mi sibh gu Sion."

ler. iii. 14.

VI. B]ta e fèumail do na h Israelich^ a hJia air

an lot leis na nathraichibh loisgeach, amliarc ris

an r.athair phrais gu'n dàil ; oir bha iad air

am pianadh le galar craiteacli, agus bha'n lot

hdsmhor ; air chor as nach robh uine aca ri chall.

JS^a'ii deanadh a mfndnntir a bha air an ht sa

mhaduinn, dàil a chiir ann an amharc ris an nath-

air phrais air a chrann gu feasgar ; theagamh

gu'm faigheadh iad bds mu^n d'thigeadh an t-dm

sin. Is amhuil a chùis do thaobh an t-soisg-

eil. Gun amharus, tha Criosd comasach air na

sean pheacaich, a tha air cruadhachadh ann an

aingidheachd, agus air crìonadh, mar chonnadli,

chum an losgaidh, a thèarnadh, gus a chuid as

fhaide, ceart co ullamli ris a mhuinntir òig, ma

chreideas iad ann. Gidheadh cha'n'eil sin na

aobharmisnich do'n mhuinntir òig gu dàil a chiur

ann an aithreachas. Cha'n'eil gealladh aig neacli

òg air bith gu'm faic e sean aois, agus ged a

bhitheadh, cha bhi e ni's usadh dhoibh am peac-

adh a threigsinn an sin, na tha e nis. Tha Dia

labhairt ris a mhuinntir òig air an doigh so,

" Cuimhnich a nis do Chruith-fhear ann an

laithibh t-òige, mu 'n tig na droch làithean, agus

an druid na bhadhnacha riut ; anns an abair thu

Cha'n'eil tlachd agam annta." Ecl. xii. 1.

- Ach tha daoine ann a tha air am mealladh,

agus air an dalladh, co mòr, as gu bheil iad a

saoilsinn nach 'eil cunnart doibh toilinntinn na

feola leantuinn, co fada 's 'as urradh dhoibh
;

ma's e agus gu'm pill iad ri Dia beagan ùine

ma'm faigli iad bàs, gu'm bi a chviis ga maith

maille riu. Mo thruaighe! Tha iad-san a

dearbhadh nach 'eil tlachd aca ann an seirbheis

De, agus nach 'eil toil, no iartas aca Dia ghlòr-

achadh, no comh-chomunn a shealbhachadh

maille ris, anns an t-saoghal. Is ann a tha iad

a rìinachadh seirbheis a dheanamh do'n diabhol,

co fada 'sa 's urradh dhoibh ; agus 'nuair a thèid

dhiu sin a dheanamh pilleadh ri Dia, an dèigh an

ùine, agus an neart, a chaitheamh ann an seirbh-

leis an diabhoil. O ciod an fhanaid air Dia !

Tha iad so mar a bha Felics, 'nuair a thubhairt

e ri Pòl, " Imich romhad an tràth so, nuair a

bhios ùine agam, cuiridh mi fìos ort." Ach is

ann a tha an Spiorad naomh ag ràdh. " Feuch,

a nis an t-àm taitneach ; feuch a nis là na slainte-"



SEARMOIN IV.

AN GEATA CUMHANN.

Luc. xiii. 23, 24.

An sin tluibhairt neach kiaidh lis, A Tliigliearn, an tearo iad a shaor-

ar? Agus ihubhairt esaii riu, Deanaibh spairn chruaidh gu dol a

stigh air a' glieata cliumhaun ; oir a ta nii ag ràdh ribh, gu'n iarr inoran

dol a stigh, agus nach urraimi iad."

Tha sliglie na slainte air a coimeas ri geata cumh-

ann, chiim a leigeadh ris, clio duiHch 'sa tha e

imeachd oirre, agus na h-oidheirpean a dh'-

fheumar a thoirt a chum ruigheachd gu

crìch. Feumaidh e, tha fios againn, bhi 'na ni

duihch dol a stigh air a gheata so, do bhrigh gur

tearc' iad tha dol a stigh air, an coimeas riu-san

nach 'eil. Tha gach ni annainn, agus mu'n

cuairt duinn, gar dian-iomain air aghaidh air an

t-shghe leathain ; tha na h-uilc a ta anns an t-

saoghal, ana-miann na feòla, agus ana-miann na

sùl, agus uabhar na beatha ; tlia an leisg agus

an neo-siiunnt sin ann an nithibh spioradail, agus

ann an cleachdadli nam meadhonan gràis a

dh'òrduich Dia, o nach eil a h-aon againn saor

;

tha a leithid do chiaonadh 'nar nàdur an dèigh

buannachd agus chu shaoghalta, agus sàsachadh

na colladh, is nach aobhar iongantais gu'm bheil

sinn 'ga mhothachadh 'na ni duihch dol a stigh

air a' gheata chumhann. Tha iad so agus iom-

adh cùis bhachdaidh 'eile anns an rathad ; agus

air an aobhar sin feumar spàirn a dheanamh gu

dìchiollach gu dol a stigh. 'Sa cheud àite, bheir

mi fa'near am modh air am bheil sibh ri ùmh-

lachd a thoirt do'n àithne so, no, am briathraibh

eile, ainmichidh miseoladh no dhà a dh'fhaodas

a bhi feumail a chum 'ur treorachadh gu geiU a

thoirt dh' i ; agus anns an dàra àite, cuiridh mi

fa'r comhair beagan do nithe gu'r brosnachadh

gu ùmhlachd gu'n mhoille. Tha mi toirt fa'-

near ma ta.

I. Gu feum sibh a chum gèill a thoirt a dh'

àithne a Chinn-teagaisg, cruaidh dhìchioll a

dheanamh gu mion-eolas f haotainn air shghe na

slàinte. Tha mi a' sparradh a' ni so air 'ur n-

aire, a chionn gu bheil fios agam co pailt 's a

tha aineolas agus beachdan mearachdach a

thaobh na nithe a bhuineas d'ar sith shiorruidh
;

agus cho ealamh 'sa tha mìlteann air iad fèin a

thoileachadh leis na beachdan agus na barailean

a thuit tighinn nan rathad. 'S fior nach 'eil

eòlas slàinteil duihch r'a thuigsinn ; clia 'neil e

os ceann comas breithneachaidh a h-aon againn,

tha 'am focal am fagus duit ann ad blieul, agus

ann ad chridhe ; 'se sin focal a chreidimh a tha

sinne a' searmonachadli ; ma dh' aidicheas tu

lc d' bhcul an Tighearn losa, agus ma chreideas

tii ann ad chridhe gu'n do thog Dia o na marbh-

aibh e, gu'n saorar thu. Ach furasd agus so-

ruigheachd air mar tha an t-eòlas so, tha na mil-

tcan, bochd agus beartach, gu toileach as eug*ais.

'S àiU leosan a tha bochd a bhi smuaineachadh

gu'n dean dith ùine agus cothrom an leithsgeul a

ghabhail air son an aineolais, mu theagasgaibh na

beatha maireannaich; agus tha 'mhuinntir bheart-

ach deas gu bhi cuir gliocas an t.saoghail ann

an àite nam briathran leis am feud iad a bhi air

an tearnadh. Cha 'neil neach air bith a 's urr-

ainn a blii ni's mò as eugais eòlais Dhe agus a

mhic losa Criosd, na iadsan a tha smuainteach-

adh gu'm bheil iad cheana ghc ; agus cha'n-

eil neach a 's urrainn a bhi ni 's doirbhe a thoirt

gu mothachadh, agus a staid a diiearbhadli air,

na esan a tha am beaclid gu'm bheil e cheana

a' fkicinii. Nis, mo bhràithrean, cha n-urrainn

sibh dol a stigh aira gheata chumhann,—cha n-

urrainn sibh a bhi taitneach ann an làthair Dhe,

gus am bi eòlas agaibh air a mhodh air am bheil

a chàirdeas ri bhi air a sJiealbhachadh. Cha

leòir fìos a bhi agaibh gu bheil Dia agus Slàn-

uio-liear ann,—(^u bheil an t-anam neo-bliàsmhor,

agusgu'm feum e bhi gu siorruidli truagh no gu

siorruidh sonadii : ma 's àill leibh a bhi an seilbh

air beatha, feumaidh sibh an ceart eòlas sin

fhaotainn a dh' f Iiòillsich Dia a chum 'ur, n-

atharachadh o dhorchadas gusolus,agus ochumh-

achd Shàtain gu Dia. Feumaidh sibh beachd-

achadh air Dia mar a tha e air a leige ris auns

na scriopturaibh, mar Dhia maith agus naomh,

ni 's glaine suilean na gu'n amhairc e air ain-

gidheachd ;—feumaidh sibh oidheirp a thoirt

cha 'n e a mhain lìtir an lagh a thuigsinn,

ach fharsuingeachd agus a spioradalachd,

mar tha e a' ruigheachd gu smuaintibh

agus rùnaibh a chridhe ; feumaidh sibh

smuainteachadh air àireamh 'ar peacanna

anntromaichte an aghaidh an De d'am

bheil sibh ri cùnntas a thabhairt; feumaidh

sibh, cha 'ne a mhain fhaicinn, ach a gheur-

mhothachadh gur staid cionta 'ur staid mar

pheacaich, gu'm bheil sibh 'n ur coimhich do

Dhia, agus buailteach d' a chorruich ; agus feum-

aidh sibh stri ri bhi tuigsinn gu soilleir nach

ann o oibribh fìreantachd a 's urrainn sibhse a

dheanamh, ach o ghràs saibhir Dhe tre iobairt

ar Tighearn losa, a tha 'ur saorsao cliionta agus

o pheanas a' sruthadh ;—agus feumaidh sibh a

ghnà a chumail 'n ur cuimhne gur h-ann a

mhain trid gràis an Spioraid Naoimh, a tha air

a ghealltainn dhoibhsan a dh' iarras e, is urr-

ainn 'ur cridheachan a bhi gu h-eifeachdach

air an tionndadh gu Dia. Cha mheas sibh 'ur

saothair tuille as mòr a chum an t-eòlas so

fhaotainn ma tha sibh da rìreadh a' creidsinn

luachmhoireachd nam beannachdan a tha ceang-

ailte ris, agus ma chuimhnicheas sibh nach

seilbhich sibh a bheatha mhaireannach as eugais,

agus ged* a shaoileas sibh gu bheil an t-eòlas so

furasd r'a f haotainn leigibh leam innseadh

dhuibh gum faod sibh a bhi air 'ur meas gUc

's a bhi gidheadh as eug'ais ; feudaidh sibh a bhi

a' sìor-fhoghlum, agus gun chomas gu bràth

teachd chum eòlas na fìrinn. " Ma tha ar sois-

geul-ne folaichte, is ann dhoibh-san a tha caillte

a tha e folaichte ; anns an do dhall dia an t-saogh-

ail so inntinn na dream nach'eil 'nan creidich,

air eagal gu'n dealraicheadh orra solus soisgeil

ghlormhoir Chriosd, neach a's e iomhaigh Dhe.''

Tha mi toirt fa'near,

II. Gur h-eiginn dhuibh, a chum umhlachd a

thoirt do'n àithne *s a' cheann-teagaisg, an t-ea-

dar-dhealachadh a tli' eadar staid gràis agus staid

peacaidh a chumail a ghnà fa'r comhair. Tha

an t-eadar-dheaiachadh so air a chumail a mach

le briathraibh ar Tighearna,—leis an spàirn a tha

e ag iarraidh a dheanamli, agus an dà shlighe a

tha e ag ainmeachadh. Nis, is còir an t-eadar-

dhealachadh so bhi a ghnà air a chuimhneachadh,

agus an ni anns am blieil e a' co-sheasamh bhi

air a thuigsinn. Agus cha leòir 'sa chùis so fios

a blii againn gu'm bheil gach duine 'na pheac-

ach, agus gu'n d'thàinig losa Criosd a nuas o

neamb, 's gu'n do leig e sios a bheatha chum

esan a chreideadh ann a ihearnadli, agus gu'ra

faigh gach neach a ghabhas aithreachas agus a

bheir gèill da seilbh air na h-uile beaniiachd

agus tiodhlacadh tha a' sruthadh o bhàs.

Bu chòir dhuinn fìos a bhi againn mu'n staid

pheacaidh so 's am bheil na h-uile a thaobh nà-

duir, agus anns am bheil mòran a' buanachadh a

bhaisteadh ann an ainm losa, gur staid i anns

am bheil sàimh agus onair an t-saoghail air an

roighneachadh thar càirdeas agus glòir agus

seirbheis De—gur staid i anns am bheil an

cridhe air a ghnà thionndadh air falbh o Dhia,

agus air ashuidheachadh airnithibh talmhaidh

—

gur staid i a tha gu tur a reir ana-mianna agus

iartasan peacach crìdhe an duine—agus gur

staid i o am bheil esan a mhàin comasach air ar

saoradh a tha cumhachdach gu tearnadh, is

urrainn le a ghràs ar n-atharachadh o rioghachd

an dorchadais gu rioghachd an t-soluis agus na

f ìreantachd. 'Se so staid na h-uile a thaobh

nàduir, eadhon na muinntir sin a tha air an

deanamh saor o pheacadh, 'sa tha 'nan seirbh-

isich do Dhia ; oir bha iadsan mar aii ceudna

uair eiginn ea-ceiUidh, eas-umhail, air seach-

aran, a' deanamh seirbhis do iomadh gnè do ana-

miannaibh a* caitheadh am beatha ann am mi-

rùn agus am farmad, fuath-thoillteannach, agus

a* toirt fuath d'a cheile. Ach tha iad

air an tur atharachdh o 'n chor so ; tha

iad air am fireanachadh, air an naomhachadh,

agus air an ionnlaid an ainm an Tighearn losa

agus tre Spiorad ar Dc-ne; agus cha 'n e a

mhàin gii bheil beachdan agus fiosarachadh

niiadii aca, ach tha iad ann an dàimhnuadh ri 'n

Athair neamhaidh. Rinn gràs saor agus ard-

uachdaranacli an eadar-dhealachadh o mhuinntir

eile ; shaor e iad o chiont agus o chumiiachd a

pheacaidh ; thug e dhoibh aithreachas a thaobli

Dhe, agus creidimh a thaobh an Tighearn losa

Criosd, agus shuidliich e iad 'nam measg-san do

nacii 'eil dìteadh sam bith, agus a chaidh seachad

o bhàs gu beatha. Anns an staid ghràis agus

naomh so tha fathast mòran do neo-iomlaineachd,

ach tha aomadh nan aignidhean agus nan iart-

asan a* dh' ionnsuidh Dhe ; *se bhi mealtainn a

dheadh-ghean a chrìoch shonruichte a tha ghnà

'san amliarc, agus tha na fior chreid'ich ag oidli-

eirpeachadh a bhi beo dlia mar a thigeadh d'a

mhic agus d'a nigheanaibh, ann an dòchas

còmhnuidh a ghabhail maille ris troimh 'n t-sior-

ruidheachd. Tha iad air an cuartachadh air

gacli laimh le cunnartaibh agus le cùisibh-

bacaidh, ach chaidh iad a steach air geata

cumhann an iompaciiaidli
j

ghabh iad orra a

chuing a tha so-iomcliar agus an t-uallach a tha

eutrom ; agus 's e an oidheirp a bhi a* caith-

eamh am beatha giich là tre chreidimh Mhic Dlie,

a "'hràdhaich iad aous a thus; e fein air an son.

A nis, mo bhràitlire, tha e feumail duibh

eadar-dhealachadh an dà sUiid so a chumail

an cuimhne ; agus mar an ceudna, nacli bi

sibh air dol a stiirii air a iiheata chumh-o o

bhitheas agaibh, gus am bi sibh air ur n-atharr-

achadh o'n dara h-aon a dh' ionnsuidh an aoin

eile. Feudaidh e bith nach bi a bheag do dheal-

achadh r'a fhaicinn eadar sibh fein agus muinn-

tir dhiadhaidh, agus nach bi sibh a meas gu bheil

*ur mùgha staid cho fhad o chèile ; ach bitheadh

dearbh fhios agaibh gu 'm bheil fior eadar-

dhealachadh ann,—eadar-dhealachadhnach dcau

am bàs ach a dhaighneachadh agus a leige ris

ni 's soilleìreadh. 'S ann le meur Dhe chaidh a

chrioch a tharruing a tha sgarachdainn na muinn-

tir a tha 'n staid peacaidh o'n mhuinntir a tha

'n staid gràis agus naomhachd ; agus cia air bith

co mòr 's a dh' fheudas i bhi air uairibh air a

ceiltein leis a mhodh air am bheil na h-uile ann

an tomhas eiginn air an co-measgadh san t-

saoghal, tha i eadhon a nis fein gu soilleir air a

leige ris anns na scriopturaibh, agus theid aire

a thoirt dh' i leis a Bhreitheamh Shiorruidh air

an latha mhòr sin air an sgar e na fireana o na

h-aingidh, mar a sgaras buachaiU na caoirich o na

gabhairibh. 'Si a cheist, ma ta, (agus, na 'm

bitheadh am beachd ceart againn oirre, bu cheist

chudthromach 'n ar sùihbhne i,) ciod an staid

anns am bheil sinn. An ann an staid peacaidh,

fuidh mhallachd an higha, agus buailteach do

pheanas siorruidh, no air ar deanamh rèidh ri

Dia tre iobairt a Mhic, a' giulan toradli aignidh-

ean spioradail agus naomha, agus ag imeachd

air ar n-aghaidli air an t-sliglie chumlmnn a tha

treòrachadh a chum beatha ? ladsan a tha 'sa

cheud staid, ged' robh iad air am baisteadh, agus

a' sealbhachadh uile chothroman eaglais Chriosd,

's ged' gliabh iad orra fein uile sgeimh agus uile

stuamachd aidmheil dhiadhaidh, theid iad gidh-

eadh a dhìth gu siorruidh ; ach tha iadsan a tha

san staid eile air an gleidheadh le' cumhachd

Dhe, agus buanaichidh iad gu crioch an creid-

eamh, eadhon slàinte an anma. Tha mi toirt

fa'near,

III. Gu feum sibh, a chum geill a thoirt do 'n

àithne 'sa bhonn-teagaisg, oidheirp a thoirt air

saorsa fhaotainn o bhur staid, 'n uair a gheibh

sibh a mach gur h-ann an staid peacaidh a tha

sibh,'s nach eil sibh fathastair'ur n-iompachadh.

Ma làn-chreid sibh ciod e a bhi 'san staid so ;

—

fhad 'sa tha sibh innte gu 'm bheil sibh gràineil

ann an sealladh Dhe
;
gu 'm bheil 'ur n ùrnuigh-

ean agus 'ur moladh neo-thaitneach leis
;
gu

'm bheil gach peacadh a chuir sibh riamh an

gniomh 'na luidhe oirbh ; nach d' fhuair sibh,

agus nach faidli gu siorruidh, fhad 'sa bhitheas

sibh 'san staid so, am maitheanas saor agus sior-

mhaireannach a tha air a dheònachadh do

chreidich tre iobairt Chriosd ; nach 'eil soch-

airean coitchionn an fhreasdail acli ag ann-tro-

machadh 'ur peacaidh, agus 'g 'ur fàgail ni 's

lugha leithsgeul ; na 'm bitheadh sibh a' creid-

sinn so uile, cia dian agus dùrachdach a dh'

iarradli sibh a bhi air 'ur n-atharachadh o riogh-

achd an dorchadais gu rioghachd Mac gràdhach

Dhe. Tha mi cìnnteach nach ruig mi leas

comliaran na staid so ainmeachadh. Am bheil

fuath agaibh dhoibhsan a tha ag oidheirpeachadh

Dia a thoileachadh, 's nach 'eil a' dol maille ris

a mhòr-chuideachd a dheanamh uilc ; agus am

bi sibh ri sgeig agus ri flinoid orra ; am bheil

sibh a' gabhail tlachd ann an deanamh fanoid

agus tarcuis air diadhachd, le bhi sior-aithris

laigsinnnamuintir a tha deanamh aidmheildh'i?

An ann o 'n t-saoghal a tha sibh a' faotainn ur

sonais is mò, agus am bheil sibh a reir rian

agus riaghailtean an t-saoghail a' dol an aghaidh

àithne an Ti a thubhairt, larraibh air tùs riogh-

achd Dhe agus fhìreantachd ? Am bheil co

beag meas agaibh air ùghdaras Chriosd, agus air

an t-sonas a gheall e d'a fhior luchd-leanmhuinn,

is nach 'eil sibh a tabhairt gèill do 'n ùghdaras

so ? Am bheil an diadhachd a' drùghadh air 'ur

cridheachaibh, a' deanamh 'ur n-aignidhean

agus 'ur n-iartasan spioradail ? An gnà leibh

strìocadh do gach peacadh gun aon oidheirp a

thoirt air fhuathachadh agus a thrèigsinn, ach a'

ceadachadh dha a bhi a' riagldadh thairis oirbh ?

Am beag oirbh na h-earrannan sin de dh'fhocal

Dhe a' s cruaidhe air a pheacadh air am bheil

cion sonruichte agaibh, agus na Searmoinean a

dh' innseas ciod a tha 'n 'ur cridhe, agus a

rannsuicheas agus a rùisgeas a choguis ? Agus

am mò a cliumhaclid a tli' aig iighdaras duinc

thaii'is oirbh na aig ùghdaras De, agus aig

geallainean agus bagraidhean duine, na aig

geallainean agus bagraidhean an Ti sin is urrainn

an t-anam agus an corp a sgrios ann an if'rinn gu

siorruidh ? O na comharaibh so feudaidh sibh

a thuigsinn am bheil sibli ann an staid neo-iom-

paichte, agus am buin dluiibhse uile thruaighean

na staid sin anns an t-saoghal so, agus anns an

t-saoghal ri teaclid. Ma 'se so bhur staid iar-

raibh saorsa uaipe gu dùrachdach o 'n Ti d' a

n-urrainn ur saoradh, agus iadsan a thearnadh a

dh' ionnsuidh na cuid a' s faide a thig gu Dia

trid-san.

Agus leigibh leam a chur 'n ur cuimhne gu

'm bheil sibh, eadhon 'n ur staid neo-iomp-

aichte, 'n ur creutairean riasonta, agus air an

aobhar sin, gu 'm bheil sibh ris gach meadhon a

chleachdadh a chum pilleadh ri Dia. Leughaibh

gu dìchiollach na scrioptuire naomha a tha

comasach air ur deanamh ghc a chum slàinte
;

agus na leabhraichean is fearr a mhìnicheas

an teagasgan, 's a bheir iad a dh'ionnsuidh a

chridheleùngadhagus le cumhachd. Cleachd-

aibh ùrnuigh thric agus dhùrachdach ris-san

a gheall, agus a 's urrainn^ cifeachd a thoirt d' a

fhocal fèin, agus am focal sin a dheanamh na

mheadhon chum 'ur tionndadh d'a ionnsuidh fein,

agus 'ur toirt a stigh d'a theaghlach, agus 'ur

cuir an seilbh air beannachdan a chloinne. Nam

bitheadh sibh a' cleachdadh a cheart riasain

agus bhreithneachaidh sin annannithibh spiorad-

ail a tha sibh a* gnàthachadh ann an cùisibh na

beatha so, nach feudamaid sùil a bhi againn gu'm

bitheadh sibh gHc gu aithghearr a thaobh

Dhe, agus gu'm measadh sibh gu ceart, luach

na nithe sin a tha diomhain agus a' dol-seachad an

coimeas ris na nithibh a tha mòr agus maireann-

ach. Na 'm beachd-smuainicheadh sibh car

tiota gach hi, a' feòraich dhibh fein, C' àite am
bi 'ur còmhnuidh trid siorruidheachd ? ciod a ni

sibh gu bhi air'ur tearnadh ? c' arson a chruth-

aicheadh sibh, 's a chaidh saorsa a cheannach

dhuibh ? ciod e 'ur fior staid agus ghne, agus cia

6 bunait 'ur dòchais a thaobh Dhe ? cha n urr-

ainn domh a smuaineachadh nach bitheadh sibh

air 'ur toirt a dh' ionnsuidh na staid sin anns am
bheil seann nithe air dol seachad, agus na h-uile

nithe air an deanamh nuadh. Na 'm bitheadh

sibh ni bu tric a smuaineachadh, gu 'm bheil

Dia mu 'n cuairt duibh, gu 'm bheil ùine a' dlù

dhol seachad, agus gu'n dean an bàs gu aith-

ghearr 'ur n-athar achadh gu 'r staid shiorruidh,

—<2:u 'm bheil am breitheanas dlùth ais^ laimli

leis am bi 'ur sonas no 'ur dòrainn gun chrioch

air a shuidlieachadh,—gu 'm bheil peacaidh

agaibh ri bhi air am maitheadh, truaiUeachd r'a

ghlanadh air falbh, dleasnasan r'an coimhlionadh,

cunnartan r'an seachnadh, cunntas r'a thoirt

seachad, agus staid shiorruidh ri còmhnuidh a

ghabhail innte ;—na 'm bitlieadh sibh mar so a'

beachd-smuaineachadh air na nithibh so gu tric,

gu suidhichte, agus le ùrnuigli, dh' fheudadh

dòchas a bhi againn gu 'n gabhadh 'ur riasan

fèin ris na nithe a bhuineasd' ur sìth shiorruidh,

mar uile-chudthromach ; agus an dèigh dhuibh

smuaineachadh air 'ur shghibh, gu 'm pilleadh

sibh 'ur cosan ri teisteasaibh Dhe, gu'n deanadh

sibh cabhag agus nach bitheadh sibh màirneakich,

chum àitheantan a choimhead. Ach tha mi toirt

fa 'near,

IV. Ann an toirtgèiU do 'n àithne 's an steigh-

theagaisggu'mbheildeuchainneanagusbuaireann.

an anns an rathad. Tha iad so air am filleadh

a stigh ann an càinnt ar Slànuighear, Deanaibh

spairn gu dol a stigfi air a gheata chumliaini.

Tha stri ri dheanamh.

Tha iadsan a tha 'san staid a th' air a cumail

a mach 's a' bhonn-teagaisg air an cuartachadh

le buaireannaibh gu dearmad a dheanamh airna

meadhonaibh a clium dol a stigh air a glieata

chumhann. Is trìc a rinn sibh dearmad air 'ur

dleasnais air sgàth subhachais, no gnothaich-

ean saoghalta, no cuideachd ann-diadhaidh.

Agus, an uair a biia Spiorad De a' bualadh aig

doras 'ur cridheachan, is trìc a dhiult sibh a

leigeil a stigh, agus a chuir sibh na aghaidh gus

am bitheadh ùine agaibh o dhiomhanasaibh, o

chiìram, agus o shubhachais na beatha so. Cia

mar tha uileuairean an latha, agus na seachduin.

agiis na bliadhnadh air an toirta siias le mìltibh?

Tha an eiginn cheudna a bh' ann, an dè, an

diugh ann mar an ceudna, agus bithidh i ann am
màireach ; tha 'n aire air a togail, agus an ùine

air a caitheadh gun smuain air neimh gus am bi

i air a call, no air ìfrinn gus am bi an t-anam

innte. Cha *n ann umpasan amhàin a tha mi a'

bruithinn a dh' f hanas air falbh o 'n tigh-aoraidh

air an t-sàbaid, mar gu 'm bitheadh tuille 's a

chòir a dh' ùine aca feadh a chuid eile do 'n t"

seachduin gu smuaineachadh mu 'n anamaibh,

affus a chaitheas an latha naomha sin a' sraid-o

imeachd agus ri fearas-chuideachd, no ri gnoth-

aichibh saoghalt, ris gach gniomh a chumas iad o

smuaineachadh suidhichte agus cudthromach,

agus a Honas a suas uile uairean diomhain agus

neo-chinnteach am beatha, ann an dearmad air

Diaagus air siorruidheachd. Thagu leoir ann a

thuille air so a chumail na h-inntinn air falbh o

Dhia. Agus cha'n'eil a h-aon 'n ar measg nach

faod ni èiginn f haotainn a bheir air falbh ar 'n

'aire o dhiadhachd. Ni mò tha 'n ni so, ge b'e

air bith e, neo-chunnartach a chionn gu'm bheil

e laghailann f èin, fhad 's a tha e air a chumail

ann an co-sheasamh dhgheach ri cùisibh a's

àirde : feudaidh e bith gur ni e air nacli còir

dhuinn dearmad a dheanamh, a tha togail

suas ar 'n ùine agus ar smuaintean, 's nach 'eil

a' fàgail againn ùine no iartas gu smuaineachadli

idir air an ni sin a's luachmlioireadh na an saoghal.



03

Ach os barr, tha iomadh ni cilc ann a tìia na

chulaìdh blmairidh dhuinn gu dearmad a dhcan-

amh air slàinte ar n-anama. Dhiu so tha codal a

pheacaidh a tha na luidli gu tròm air gach neach

neo-iompaichte, agus ann an oidlieirp a

Bhuaireadair ar cumail 'n ar suain. Agus Oh !

cia tròm a dh* fheumas e bhith air a mhuinntir

neo.iompaichte 'n uair a tha a mhuinntir is niò

iomagain ga fhaireachdainn cho duihch r*a

chrathadh dhinn ; 'n uairnach 'eil e air fhuadach

air falbh le smuaintibh man chunnart d' am bheil

sinn a gnà buadteach, na h-oibre a th' againn ri

dheanamh, agus na siorruidheachd a tha dlùth

dhuinn. Cia trom a dli'fheumas e a bhith, 'n

uair, le anmaibh ri bhi air an iompachadh, agus

maitheanas fhaotainn ann, firinnean ri bhi air am

foghlum, neamh ri blii air a seilbheacha, agus

peanas an dara bàis ri bhi air a sheachnadh, agus

gidheadh faodaidh muinntir a bhiag èisdeachd ris

na chaidh a labhairt agus ris na ghabhas labhairt

a tha nan trom-shuain, agus nacli dùisg mo

ghuth-sa a choidhch !

Agus mo thruaiglie ! tha iomadh beachd mear-

achdach agus marbhatach aig nàmhaid ar n-anama

chum an t-suain so a dlieanamh na's truime.

Feudaidh e bhith gu'm bheil sibh fein am

beachd, nach'eii an t-atliarachadh cridhe, staid,

agus gne, a tha air fliilleadh a stigh ann an atli-

o-hinmhinnidir feumail : no nach eil 'ur nadurcoD

truaiUidh 'sa tha air a chumail a mach ; agus

nacli'eil feum agaibh air cumhachd os-aird

a clium athnuadhachadh agus a naomhachadh
;

a dheanamh a rìs sgiamhach leis an iomhaigh

a chaille gu tur : no, feudaidh e bith, gu'm

bheil sibh a' smuaineachadh nach 'eil naomhachd

co feumail 's is àill le cuid sibh a chreidsinn,

agus nach dean an Ti a tha uiìe-thròcaireach

peanas air aon da chreatairean air son laigse agus

neo-iomlaineachd an n àduir : no, ged' tha 'ur

neo-iomlaineachd mòr, nach eil sibh co olc agus

co gràineil 's gu'm bheil sibh buailteach do

pheanas j agus gu'n d'rinn bàs Chriosd reite air

son nan uile : no, feudaidh e bhith gu'm bheil

a chuid a 's fearr a' tuiteam anns na peacannaibh

anns am bheil sibhse ciontach, 's nach 'eil iad air

an aobhar sin 'nan comharan cinnteach air staid

neo-iompaichte. Tha iad so, agus iomadh mear-

achd eil a' meudachadh suain agus fein-mheall-

adh a pheacaich, agus ga dheanamh neo-chomas-

sach dha dol a stigh air a gheata chumhann eadhon

an uair a bheir e oidheirp. Tha buaireadh eiginn

a fhuair caidreabh, no uabhar agus fein-

fhogliainteachd anns a chridhe, no mearachd

eiffinn anns an tuio-se, a tha deanamh uile

bhagraidhean higlia Dlie, agus gach foillseachadh

uime fein, agus mu'n t-siorruidheachda tha e ag

aiteachadh, neo-eifeachdach gu a dhùsgadh o

bhas spioradail, agus gu a bhrosnachadh gu

shlainte iarraidh.






